
Ди лъэпкъэгъухэм 
траухуа лэжьыгъэ 

нэхъыфIхэр

Гъуэгум и шынагъуэншагъэм кIэлъоплъ

Зэрызэдэлэжьам 
кърикIуахэр къапщытэж

«ЩIыналъэ сыхьэт»

Хабзэубзыхухэм я зэхыхьэ

КъБР-м и Iэтащхьэ КIуэкIуэ Казбек иригъэкIуэкIащ 
Республикэм террорым пэщIэтынымкIэ комиссэмрэ 
Опер штабымрэ я зэIущIэ. Ар теухуауэ щытащ илъэ-
сы щIэ зэхыхьэхэр щекIуэкIкIэ шынагъуэншагъэр 
къызэгъэпэщыным епха Iуэхухэм.

ЗЭIУЩIЭМ хэтащ КъБР-м и Правительствэм и 
УнафэщI Мусуков Алий, КъБР-м и Iэтащхьэм и Адми-
нистрацэм и УнафэщI Къуэдзокъуэ Мухьэмэд, феде-
ральнэ инспектор нэхъыщхьэу КъБР-м щыIэ Василь-
ченкэ Дмитрий, ми нистр хэр, щIыпIэ самоуправле-
нэхэм, муниципалитетхэм, хабзэхъумэ, къэпщытакIуэ-
кIэ лъыплъакIуэ IэнатIэхэм я унафэщIхэр.

Нэхъапэми хуэдэу, мы гъэми республикэм щра-
гъэкIуэкIынукъым цIыхушхуэ щызэхыхьэну Iуэхугъуэхэр. 
ЕджапIэхэм, зи школ кIуэгъуэ мыхъуа цIыкIухэр зэ-
кIуалIэ IуэхущIапIэхэм къыщызэрагъэпэщынущ илъэ-
сыщIэ махуэшхуэхэр, театр зыкъэгъэлъэгъуэныгъэхэр. 
КIуэкIуэ Казбек пщэрылъ ящищIащ цIыхухэр нэхъыбэу 
щы зэхуэсыну, турист щIыпIэхэм шынагъуэншагъэр   
къыщызэрагъэпэщыну.

ЗэIущIэм къыщапщытэжащ терроризмэм пэщIэты-
нымкIэ илъэсым къриубыдэу ирагъэкIуэкIа Iуэхухэм 
 кърикIуахэр, етIанэгъэ я лэжьыгъэр нэхъ зытраухуэнур 
яубзыхуащ.

КъБР-м и Iэтащхьэ КIуэкIуэ Казбек лэжьыгъэ Iуэху-
кIэ яхуэзащ «Урысейм папщIэ» ЦIыхубэ фронт» уры-
сейпсо жылагъуэ зэщIэхъееныгъэм и щIыналъэ шта-
бым и унафэщIхэу Хутуевэ Любовь, Къылъшыкъуэ 
Альберт, абы и хэгъэгу гъэзэщIакIуэ гупым и унафэщI 
Бакаев Евгений сымэ.

РЕСПУБЛИКЭМ и Iэтащхьэм жиIащ ЦIыхубэ фрон-
тым дзэ Iуэху хэхам щыIэ щIалэхэм ядэIэпыкъунымкIэ 
лэжьыгъэшхуэ зэрыригъэкIуэкIыр икIи абы и унафэщIхэ-
ми гупми фIыщIэ яхуищIащ.

ЗэIущIэм щыхэплъэжащ Урысей Федерацэм и Прези-
дентым и пщэрылъхэр, апхуэдэуи ЦIыхубэ фронтым 
къыхилъхьа жылагъуэ Iуэхухэр зэрагъэзащIэм теухуауэ 
ирагъэкIуэкIа къэпщытыныгъэм кърикIуахэм.

Зи гугъу ящIахэм ящыщщ школ автобусхэм папщIэ 
зыхуэныкъуэ квалификацэ зиIэ водителхэр зэрахури-
мыкъур, жылагъуэ транспортыр пщыхьэщхьэм тэмэму 
зэрыземыкIуэр, гъуэгухэм я шынагъуэншагъэр, хьэлъэ-
зешэ машинэхэр курорт щIыпIэхэм пэIэщIэ щIыныр, 
цIыхухэм япэ дэIэпыкъуныгъэхэр щагъуэт медицинэ 
IуэхущIапIэхэм я лэжьыгъэр, нэгъуэщIхэри.

«Къапщтэмэ, зэгъусэу едгъэкIуэкI лэжьыгъэр ди Пре-
зидент Путин Владимир цIыхухэм дапыщIауэ щытыным 
теухуауэ къигъэлъэгъуа мардэхэм тетщ, гулъытэ 
зыхуэмыфащэ зы Iуэхуи абы яхэткъым. Псори зэпхы-
жар цIыхухэм я псэукIэр егъэфIэкIуэнырщи, адэкIи ди 
зэдэлэжьэныгъэм къыпытщэнущ», - жиIащ КIуэкIуэ 
Казбек.

КъБР-м и Iэтащхьэ КIуэкIуэ Казбек 
къалэ, район администрацэхэм я 
унафэщIхэр зыхэт «щIыналъэ сыхьэт» 
зэIущIэ иригъэкIуэкIащ. Абы хэтащ 
 КъБР-м и Правительствэм и УнафэщI Му-
суков Алийрэ республикэм и Iэтащхьэм 
и Администрацэм и УнафэщI Къуэдзо-
къуэ Мухьэмэдрэ.

ЗЭIУЩIЭМ щытепсэлъыхьащ Тырныауз 
къыщыхъуа Iуэхум, Эльбрус уэрамым тет, 
къатитI хъу, фэтэр куэду зэхэт унэм и 

щхьэр жьышхуэм зэрытрихам. Абы фэбжь 
хахащ щIыпIэм щыщ цIыхубзитIым, ахэр 
медицинэ IуэхущIапIэм яшащ. КъБР-м и 
Правительствэм пщэрылъ щащIащ, хуей 
хъумэ, къэхъукъащIэм  кърикIуахэр гъэ-
зэкIуэжынымкIэ щIыналъэм зы щIа-
гъэкъуэну. Iуэхур республикэм и Iэтащхьэм 
и нэIэм щIэтщ.

Апхуэдэу зэхыхьэм щытепсэлъыхьащ 
лъэпкъ проектхэр, къэрал, щIыналъэ 
 программэхэр щIыпIэхэм зэрыщагъэза-
щIэм.

Къэралым щокIуэкI «ХъуапсапIэхэм я 
псей» зыфIаща псапэ зыпылъ Iуэхур. 
 КъБР-м и Парламентым и УнафэщI Егоро-
вэ Татьянэрэ депутатхэмрэ я гуапэу абы 
хыхьащ. 

РЕСПУБЛИКЭМ щыпсэу сабий 200-м нэб-
лагъэм я хъуэпсапIэхэм гулъытэ хуащIын му-
радкIэ, абыхэм КъБР-м и Правительствэм 
щагъэува псей гъэщIэрэщIам къыфIахащ 
цIыкIухэр ИлъэсыщIэ тыгъэу зыщIэхъуэпсхэр 
зратха тхыгъэ щырыщ. 

Егоровэ Татьянэ къыхигъэщащ 
- ИлъэсыщIэр балигъхэми сабийхэми я гур 

зыгъэпIей махуэшхуэщ. АтIэ дэтхэнэ балигъ-
ми и хъуэпсапIэхэм яхэтщ нэхъыщхьэу къи-
лъытэ зы: ди щIэблэр узыншэу, насыпыфIэу 
къыдэкIуэтеиныр. ИлъэсыщIэр къыщыбла-

гъэкIэ, сабийхэр поплъэ телъыджэхэм. ИкIи 
абыхэм ягухэр мэпIейтей, а телъыджэ зыхэ-
тыр нэхъыбэрэ екIуэкIыну хуейуэ. Балигъым 
и дежкIэ сыт хуэдэу гухэхъуэ и нэр къызы-
хуикIа тыгъэхэр сабийм къыщыIэры хь эм 
кIэлъыплъыну! «ХъуэпсапIэхэм я псейр» - са-
бийхэм я дунейм апхуэдэ зы гуфIэгъуэ 
хэплъхьэну Iэмал къозытщ. Ди гуапэу 
дыхэтынущ Iуэхум, дгъэгуфIэнущ сабийхэр. 

Депутатхэм къаIэрыхьа конвертхэм ит 
 хъуэпсапIэхэр ягъэзэщIэнущ ИлъэсыщIэм           
ипэ къихуэу. 

«ХъуэпсапIэхэм я псейр» Урысей Федера-
цэм и щIыпIэ псоми щокIуэкI илъэс еханэ 
 хъуауэ. Гуапагъэм хуэпабгъэ цIыхухэм абы 
лъандэрэ сабий куэд ягъэгуфIэну хунэсащ, - 
жиIащ Егоровэ Татьянэ.

УФ-м и Правительствэм и вице-пре-
мьер Хуснуллин Марат иригъэкIуэкIа 
 Гъуэгу шынагъуэншагъэмкIэ комиссэм 
и зэIущIэм хэтащ КъБР-м и Iэтащхьэ 
КIуэкIуэ Казбек. 

ЩIЫНАЛЪЭ щхьэхуэхэм къыщыхъу 
гъуэ гу къэхъукъащIэхэм, абыхэм щыхэ-
кIуа дэхэм я бжыгъэм щытепсэлъыхьащ 
мы зэIу щIэм. И гугъу ящIащ зэуэ маши-
ниплI щы зэблэкI хъу гъуэгушхуэхэм тетхэм 
къахуэгъэзауэ къакIуэ машинэхэр зэрыпа-
гъэщ  хьэхукIыну Iэмалхэм. КъинэмыщIа-
уэ,  къулыкъущIэхэр тепсэлъыхьащ УФ-м и 
 Гъуэгу шынагъуэншагъэм 2030 гъэм, 
 укъуэ дияуэ – 2036 гъэ пщIондэ щыхэгъэ-
хъуэным хуэунэтIа проектым къигъэув 
къа лэнхэм. 

Къэбэрдей-Балъкъэрым «ГъуэгуфI шы-
нагъуэншэхэр» проектымкIэ зытетыпхъэ 
мардэм щынагъэсащ километри 150-рэ, 
километр 80-м нэс гъуэгу Iуфэхэм уэзды-
гъэхэр ирагъэувэкIащ, лъэс зэпрыкIыпIэу 
15, гъуэгум екIуэкI нэзу километр 13-м нэс, 
лъэс зекIуапIэу километр 26-рэ зыхуей 
хуа гъэзащ. Ди республикэм и гъуэгухэм 
лъэс зэпрыкIыпIэу мини 2-м нэс иIэщ, 
абы хэм ящыщу 426-р школхэмрэ еджа-
пIэхэмрэ япэгъунэгъуу пхышащ. Гъуэгу 
шынагъуэншагъэр къызэпызыудхэм су-
рэт рэ видеорэ тезых Iэмэпсымэ 215-рэ 
щIыпIэ-щIэпIэкIэ тетщ. 

Гъуэгум ущызекIуэныр нэхъри нэхъ 
 шынагъуэншэ щIыным зэрелэжьып              
хъэм пыухыкIауэ щытепсэлъыхьащ зэIу-
щIэм.

«Урысей зэкъуэт» политикэ партым Нал-
шык щиIэ и къудамэм Украинэм щекIуэкI 
дзэ Iуэху хэхам щыIэ ди дизель генератор-
рэ сэлэтхэм къахуэсэбэпыну хьэпшыпхэм-
рэ. Ар къызэрагъэпэщащ «Сила в правде» 
Iуэхум щыщу. 

ПАРТЫМ и щIыналъэ къудамэм и секре-
тарь Мэкъушэ Руслан жиIащ киловатти 5,5-
рэ зиIэ генераторыр КъБР-м и федеральнэ 
налог IуэхущIапIэм и лэжьакIуэхэм къызэра-
щэхуар. Апхуэдэуи, СВО-м щыIэхэм хуашэну 
хьэпшыпхэр гъэхьэзырыным хэтащ Урысейм 
и УФНС-м КъБР-м щиIэ и къудамэр, «Горян-
ка – А» бэзэрыр, Налшык дэт сабий сад 
№49-р, Вольный Аул микрорайоным и адми-
нистрацэр. 

«Сила в правде» зэгухьэныгъэм и унафэщI 
Мещеряковэ Ксение жиIащ партым и щIына-
лъэ къудамэм къыщызэхуахьэсахэр Запо-
рожьем зэрынагъэсынур. 

- Хьэпшыпхэм яхэлъщ зауэлIхэм сабийхэм 
хуатха письмохэр. ЦIыкIухэм я псалъэхэм 
сэлэтхэм я гур фIы ищIыну къысщохъу. 
 СВО-м щыIэхэр нэхъыбэу зыхуэныкъуэхэм 
ущыщIэупщIэфынущ ди зэгухьэныгъэм. Сыт 
хуэдэ зэманми къэсэбэпхэм ящыщщ скотч-
хэр, зэрызыщIауфэ хъархэр, кIапсэ быдэ хэр, 
щыгъын хуабэхэр, шэху уэздыгъэхэр. Псым-
рэ унагъуэ фIэIугъэхэмрэ сытым дежи 
 щогуфIыкI сэлэтхэр. СВО-м щыIэхэм хьэп-
шып зэхуэтхьэсурэ щахуедгъашэкIэ, унагъуэ 

шхын IэфIхэри хыдолъхьэ. Апхуэдэу, «Бара-
шек» шхапIэм дэлэн куэду щагъажьэри 
къытIэрагъэхьауэ щытащ. Хъарзынэу ялъо-
Iэс лэкъум, хъыршын хуэдэхэри, - жиIащ 
Ксение. 

- УФНС-м КъБР-м щиIэ и IуэхущIапIэр зэ-
пыу имыIэу хэтщ Украинэм щыIэ ди щIа-
лэхэм ядэIэпыкъуным теухуауэ ирагъэкIуэкI 
лэжьыгъэм. Ар зыкъомкIэ и фIыщIэщ ди 
унафэщI Гуэбэшы Аслъэн. Управленэм и 
деж щыIэ щIалэгъуалэ советми щытхъу 
 къелэжь, хэлъэт яIэу къызэрыдбгъурыу-
вэфым папщIэ. «Урысей зэкъуэтым» и Iуэху-
щIапIэм щызэхуахьэса хьэпшыпхэм ди хэлъ-
хьэныгъэщ дизель генераторыр. Нэхъа пэкIэ 
зэхэтхат абы ди зауэлIхэр зэрыхуэныкъуэр. 
Дгъэ щIэхъункIэ Iэмал иIэкъым, - жиIащ 
УФНС-м КъБР-м щиIэ и къудамэм и 
унафэщIым и  къуэдзэ Нало Залымджэрий. 

«Горянка – А» бэзэрым и унафэщI Жамур-
заев Сэфар къишащ сэлэтхэр щIымахуэм 
зыхуэныкъуэ щыгъын хуабэхэр. 

Налшык дэт сабий сад №49-м и унафэщI 
Кадыровэ Iэминат къихьащ я гъэсэн цIыкIу-
хэм сэлэтхэм хуатха письмохэмрэ ящIа 
сурэт хэмрэ. 

- «Сила в правде» Iуэхум ди гуапэу дыхы-
хьащ. ЗауэлIхэм зэрызыщIауфэ хъархэр 
цIыкIухэм къыддащIащ,- жиIащ абы. 

ГУГЪУЭТ Заремэ.

КъБР-м и Iэтащхьэ КIуэкIуэ Казбек ири-
гъэжьащ сабийхэм я хъуэпсапIэхэр зэрыт 
письмоулъэ 1000-м нэс зыкIэрыщIа 
 «Хъуэп сапIэхэм я псейм» епха лэжьыгъэр.

ФИГУ къэдгъэкIыжынщи, УФ-м и Прези-
дент Путин Владимир и жэрдэмкIэ, хабзэ 
 хъуауэ, ирагъэкIуэкI псапэ зыпылъ Iуэху. Ар 
яхуэгъэзащ узыншагъэкIэ сэкъат зиIэ са-
бийхэм, зеи ншэ хэм, гу гъуехь пэщIэхуа 
 уна гъуэхэм зыщIагъэкъуэн мурадкIэ.

Къэрал къулыкъущIапIэхэм я къудамэхэу 

республикэм щыIэхэм я унафэщIхэмрэ хаб-
зэхъумэ органхэм щылажьэхэмрэ я гъусэу, 
КIуэкIуэ Казбек псей гъэщIэрэщIам къыфIи-
хащ сабийхэм я гуращэхэр зэрыт письмоу-
лъэхэр. «ЦIыкIухэм зыхуей псори Iэмал имы-
Iэу яхуэтщIэнущ», - жиIащ республикэм и 
 Iэтащхьэм. 

 КIуэкIуэ Казбек ЩIалэгъуалэм я Iуэхухэм-
кIэ министерствэм, волонтёрхэм, «Пэрытхэм 
я зэгухьэныгъэм» и къудамэу щIыналъэм 
щы Iэм фIыщIэ яхуищIащ псапэ зыпылъ 
Iуэхур екIуу къы зэрызэрагъэпэщам папщIэ. 

Москва областым щыIэ 
«Сбербанкым и универси-
тет» АНО-м мы махуэхэм 
щекIуэкIащ УФ-м и Феде-
ральнэ Зэхуэсым хэт хаб-
зэубзыхухэм я Советым и 
зэхыхьэхэр. Абы щыIащ 
КъБР-м и Парламентым и 
УнафэщI, УФ-м и хабзэуб-
зыхухэм я Советым социа-
льнэ политикэмкIэ, дуней-
псо зэдэлэжьэныгъэмкIэ и 
комиссэхэм хэт Егоровэ Та-
тьянэ. 

УФ-м и хабзэубзыхухэм я 
Советым и зэIущIэр дыгъэ-
гъазэм и 17-м иригъэкIуэ-
кIащ ФедерацэмкIэ Сове-
тым и УнафэщI Матвиенкэ 
Валентинэ. Депутатхэр, ми-
нистерствэхэм я унафэщI-
хэр, щIэныгъэ зэгухьэны-
гъэхэм я лIыкIуэхэр зыхэта 
зэIущIэм щытепсэлъыхьащ 
коммунальнэ IуэхущIапIэхэр 
зэрырагъэфIэкIуэфыну Iэ-
малхэмрэ щIыналъэхэм кIэ-
рыхубжьэрыхухэр зэрыща-
гъэсей щIыкIэмрэ. 

Матвиенкэ Валентинэ 
къы хи гъэщащ къаIэта Iуэху-
хэр зэрызэпхар. «ЦIыхухэм 
я псэукIэр зэIузэпэщ хъуныр 
зэлъыта Iуэхущ нобэ дызы-
тепсэлъыхьыр икIи абы мы-
хьэнэшхуэ иIэщ. Урысейм и 
Президент Путин Владимир 
и «эфир занщIэм» къагъэхь 

упщIэхэм къагъэлъагъуэ 
псэупIэ-коммунальнэ Iэна-
тIэм ехьэлIауэ зэлэжьып-
хъэхэр дызэриIэр, - жиIащ 
абы. 

Матвиенкэм зэрыжиIам-
кIэ, щIызэхуэсам и щхьэусы-
гъуэ нэхъыщхьэр дэтхэнэми 
и Iуэху еплъыкIэр зрагъа-
щIэу, щIыналъэхэм я гугъу-
ехьхэмрэ абыхэм я хэкIы-
пIэхэмрэ ягъэбелджы лы-
нырщ. 

УФ-м и Федеральнэ Зэ-
хуэсым и Къэрал Думэм и 
УнафэщI Володин Вячес-
лав иригъэкIуэкIа зэхуэсым 
щы тепсэлъыхьащ 2024 
гъэм  щIыналъэхэм щызэ-
фIа  гъэ кIа лэжьыгъэм, етIа-
нэгъэ я мурадхэм. Воло-
диным къыхигъэщащ Къэ-
рал Ду мэм гулъытэ хэха 
зэрыхуищIыр щIыналъэхэм 
я хабзэубзыху IуэхущIапIэ-
хэм ядэлэ жьэн ым. Мы гъэм 

Къэрал Думэм и зэIущIэхэр 
щIыналъэхэм чэзуурэ щра-
гъэкIуэкIащ, социально- 
экономикэ зыу жьыныгъэм 
ехьэ лIа Iуэхухэр къыщаIэту. 
Къищы нэмыщIауэ, видео-
кон ференц зэпыщIэныгъэ-
кIэ зэIущIэ 26-рэ къы-
зэрагъэпэщащ.

Къэрал Думэм и Уна-
фэщIыр тепсэлъыхьащ къа-
щта законхэмрэ нэхъыщхьэу 
зэлэжьхэмрэ: «Ди лэжьы-

гъэр, дауи, доунэтI Урысей 
Федерацэм и Президентым 
и Зэрызыхуигъазэм къыщы-
гъэлъэгъуа Iуэхухэр зэрыд-
гъэзэщIэнум теухуауэ. ЦIы-
хубэм и зыужьыныгъэращ 
зытетщIыхьыр. Апхуэдэуи 
гу лъытэ щхьэхуэ, шэч хэ-
мылъу, худощI дзэ Iуэху хэ-
хам хэтхэмрэ я унагъуэ-
хэмрэ защIэгъэкъуэным, 
са бийхэм я узыншагъэр, 
къэралым и шынагъуэнша-
гъэр хъумэным».

Хабзэубзыхухэм я Сове-
тым и лэжьыгъэм ипэ къи-
хуэу, абы и Президиумымрэ 
комиссэхэмрэ ирагъэкIуэкIа 
зэIущIэхэм щыхэплъащ  УФ-м 
къыгухьэжа щIына лъэ хэм 
федеральнэ хабзэр щы-
лажьэу, экономикэ, социа-
льнэ Iуэхухэр щагъэзащIэу 
зэращIынум. Къищы нэмы-
щIауэ, «Ищхъэрэ щIыпIэм 
зегъэужьыным теухуауэ» 
Федеральнэ законыр зэра-
гъэзащIэми и гугъу ящIащ.

Хабзэубзыхухэм я Сове-
тым социальнэ политикэм-
кIэ и комиссэм и зэIущIэм 
щытепсэлъыхьащ Урысей 
Федерацэм и щIыналъэхэм 
сабийхэм я зыгъэпсэхугъуэ 
зэманымрэ я узыншагъэр 
зэ рырагъэфIакIуэмрэ къы-
зэрыщызэрагъэпэщым.  

 Къыхэгъэщыпхъэщ: УФ-м 
и хабзэубзыхухэм я Советыр 
чэнджэщакIуэ IуэхущIапIэу 
зэрыщытыр, къэрал полити-
кэр гъэзэщIэнымкIэ пщэ-
рылъ хэр хабзэ и лъэныкъуэ-
кIэ убзыхуныр, а лэжьыгъэр 
егъэфIэкIуэныр и къалэну.

Къалэн нэхъыщхьэхэр яубзыху

«ХъуэпсапIэхэм я псейр» ягъэщIэрэщIащ

Депутатхэр сабийхэм яхуоупсэ

Къулыкъум пэрытхэм ядоIэпыкъу 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Дунейм
щыхъыбархэр

ХьэщIэм насып къыдокIуэ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Уасэхэр
хэмыгъэхъуэным 

теухуауэ

УФ-м и Къэрал Думэм и 
вице-спикер Даванков Вя-
чес лав жиIащ уасэхэм 
зэрыхэхъуэм пэщIэтын ко-
митет къызэрагъэпэщыну 
де путатхэм мурад зэращIар. 
Абы къыхилъхьащ а гупым 
Урысейм и Правительствэм, 
Банк Нэхъыщхьэм я лIы-
кIуэхэр, хьэрычэт ыщIэхэр 
хагъэхьэну.

ДЕПУТАТЫМ жиIащ уасэ-

хэр псынщIэу зэрыхэхъуэм 
къишэ гугъуехьхэр икIэ-
щIыпIэкIэ зэрызэфIэхып-
хъэр, армыхъуамэ, илъэ-
сыщIэр гъэжьым нэхърэ 
 нэхъыфI зэрымыхъунур. 
«Уасэ хэр щIыхэхъуэм и щхьэу-
сыгъуэм ущIэупщIэмэ, абыкIэ 
зыми зигъэкъуаншэркъым. 
Дауэ хъуми, а гугъуехьыр 
щыIэщи, ар зэрызэфIэтхы-
ным дыхущIэкъупхъэщ», - 
жиIащ абы.

Даванков Вячеслав къыхи-
гъэщащ Урысейм иужьрей зэ-
маным ерыскъыпхъэ зыб-
жанэм я уасэм хэпщIыкIыу 
зэрыщыхэхъуар. Апхуэдэу    
майонезым и уасэр проценти 
10-кIэ, мандаринхэм - процент 
20-кIэ дэуеящ. «Сэ къы-
золъытэ уасэхэм хэмыгъэ-
хъуэным теухуа Iуэху куэд мы 
илъэсым иджыри тхузэфIэ-
гъэкIыну», - жиIащ депутатым.

Мамырыгъэм и 
телъхьэщ

Польшэм жылагъуэм я 
еплъыкIэр зыдж и центрым 
иджыблагъэ иригъэкIуэкIа 
щIэупщIэныгъэхэм къызэра-
гъэлъэгъуамкIэ, къэралым и 
цIыхухэм я процент 55-м 
 къалъытэ зэпэщIэтыныгъэр 
къагъэувыIэн папщIэ Украи-
нэм и щIыналъэхэр иутIып-
щы ным арэзы техъуэн 
 хуейуэ. Процент 31-р Киев 
имы кIуэту дзэ Iуэхухэм къы-
пищэным и телъхьэщ. Зэуп-
щIахэм я процент 14-м абы 
теухуауэ еплъыкIэ пыухыкIа 
яIэкъым.

ЦЕНТРЫМ къызэритымкIэ, 
къэралитIым я зэныкъуэкъур 
къызэрыщIидзэрэ иджыщ 
 Польшэм и цIыху нэхъыбэ 

 мамырыгъэм и телъхьэ щы-
хъуар.  Псом хуэмыдэу дзэ 
зэпэщIэтыныгъэр къэгъэувы-
Iэным и телъхьэщ щIалэ-
гъуалэмрэ «Конфедерация», 
«Право и справедливость» 
оп позицэ партхэм я хэха-
кIуэхэмрэ. Къэрал унафэр 
зезыгъакIуэ партхэр а Iуэхум 
зэреплъыр зэтехуэркъым.

Дыгъэгъазэм и 19,
махуэку

ХуэмыщIауэ псэухэм за-
щIэгъэкъуэным и дунейпсо 
махуэщ

Урысей Федерацэм Шы-
нагъуэншагъэмкIэ и Къэ-
рал Къулыкъум и дзэ 
тIасхъэщIэх IэнатIэм и лэ-
жьакIуэхэм я махуэщ

1906 гъэм къалъхуащ Къэ-
бэрдей-Балъкъэрым щыщ ад-
мирал, Ищхъэрэ, Балтие 

флотхэм я командую-               
щэу щыта Головко Арсе-     
ний.

1935 гъэм къалъхуащ фило-
логие щIэныгъэхэмкIэ доктор, 
Горькэм и цIэр зезыхьэ Ду-
нейпсо литературнэ инсти-
тутым и профессор Алий Ал-
лэ.

1939 гъэм къалъхуащ фут-
болист Iэзэу щыта, СССР-ми 
РСФСР-ми я чемпион, КъБР-м 
физкультурэмрэ спортымкIэ 
щIыхь зиIэ и лэжьакIуэ Iэпщэ 
Александр.

Дунейм и
щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Махуэм  хуабэр  1 гра-
дус, жэщым щIыIэр   градуси 
5 щыхъунущ.

Дыгъэгъазэм и 20,
мэрем

ЦIыхухэм я зэкъуэтыны-
гъэм и дунейпсо махуэщ

УФ-м Къэралым шына-   
гъуэншагъэ къыщызэгъэпэ-
щы н ымкIэ и органхэм я лэ-
жьакIуэхэм я махуэщ

1760 гъэм къалъхуащ 
адыгэпщ, урысеидзэм пол-
ковникыу къулыкъу щызыщIа 
ХьэтIохъущокъуэ Исмэхьил-
Бей.

1944 гъэм къалъхуащ 
 КъБР-м щIыхь зиIэ и журна-
лист, публицист, «Кабардино-
Балкарская правда» газетым 
и редактор нэхъыщхьэм и 
къуэ дзэу илъэс куэдкIэ лэжьа 

ГъуаплъащIэ Заудин.
1952 гъэм къалъхуащ тха-

кIуэ, журналист, «Iуащхьэма-
хуэ» журналым жэуап зыхь и 
секретару щыта ХьэIупщы 
МуIэед.

Дунейм и
щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу 
щыщытынущ. Махуэм хуа-
бэр  гра дуси 2,  жэ-
щым щIыIэр градуси 4 щы-
хъунущ.

Абыхэм теухуауэ щытащ КъБР-м и Пар-
ламентым УхуэныгъэмкIэ, псэупIэ-комму-
нальнэ IэнатIэмрэ гъэсыныпхъэ-энергети-
кэ IуэхущIапIэмкIэ и комитетым иджыбла-
гъэ Прохладнэ къалэм щригъэкIуэкIа 
зэIущIэр.

- МЫ Iуэхум Прохладнэ къалэм дыщы теп-
сэлъыхьыну къыщIыхэтхар абы зэлэжьып-
хъэу мыбы щыIэр зэрымымащIэрщ. Гу-
гъуехь хэр къэдгъэнэIуэн, абыхэм я 
хэкIыпIэхэм зэгъусэу дегупсысын папщIэ 
ды зэхуэсащ, - жиIащ комитетым и унафэщI 
Къумал Заурбэч. 

«Къалэ ток сетхэр» АО-м и унафэщI Лит-
винов Роман я Iуэху зытетым щы теп-
сэлъыхьым жиIащ IуэхущIапIэм кIапсэ 
линэу километр 311-рэ и нэIэм зэ рыщIэтыр. 
Ахэр кIэлъоплъ трансформатор подстанци 
130-рэ тезыгуашэ пунктищым. 2024 гъэм 
щIышылэм и 1-м ирихьэлIэу къызэра-
пщытамкIэ, Iэмэпсымэхэр процент 52,4-кIэ 
жьы хъуащ. 

Къалэм щыпсэухэр мы гъэм электро-
къарукIэ нэгъэсауэ къызэрагъэпэщащ. 
Прох ладнэ къалэ округым ар къыщызыгъэ-
сэ бэпхэм я бжыгъэр мин 15-м нэхърэ тIэкIу 
нэхъ мащIэщ, мин 2200-м щIигъур Iуэху-
щIапIэщ. Литвиновыр тепсэлъыхьащ элек-
трокъарумкIэ щIыхуэу ятелъыр зыхуэ дизми 
кIапсэхэр зэрызэрагъэпэщыж щIыкIэми.

«Къалэ ток сетхэр» АО-м къалэм зе-
гъэужьыным мылъку хелъхьэ, зэрыхабзэу. 
Мы гъэм ар сом мелуани 136-м щIигъуащ. 
Жьы хъуа Iэмэпсымэхэр процент 52-м на-
гъэ сыфащ, процент 75-м и пIэкIэ. 2024 
гъэм къриубыдэу трансформатор подстан-
цу 4 зэрахъуэкIащ, кIапсэ километр 0,25-рэ 
зэрагъэпэщыжащ, апхуэдэуи подстанц      
14-м я унащхьэхэр зэрахъуэкIащ. 

«Прохладнэ теплоэнерго» АО-м и унафэщI 
Бырхьэм Беслъэн жиIащ 2024 гъэм и ма-
зипщIым сом мелуани 5,8-м щIигъукIэ зэ-
гъэ пэщыжыныгъэ лэжьыгъэхэр зэрагъэ зэ-
щIар. Апхуэдэу котёл 62-рэ, насосу 65-рэ, 
псыр зыгъэкъабзэ Iэмэпсымэу 18 зыхуей 
 хуагъэзащ, котельнэ 14 зэрагъэпэщыжащ, 
хуабэр зэрыкIуэ сеть метр 265-рэ зэра-
хъуэкIащ. 

ЗыпэщIэт гугъуехьхэм къыщытеувыIэм, 
Беслъэн къыхигъэщащ хуабэр зэрыкIуэ 
бжьамийхэр процент 70-м нэблагъэкIэ жьы 
зэрыхъуар, ахэр псори зыхуей хуэгъэзэным 
сом мелуан 60 хуэдиз зэрытекIуэдэнур.

«Прохладнэ водоканал» IуэхущIапIэм и 
унафэщI Шыхъуэ Тимур жиIащ къалэм ки-
лометр 256-рэ зи кIыхьагъ бжьамий зэ ры-
щIэлъыр, абы щыщу километри 152-р жьы 
зэрыхъуар. IуэхущIапIэр иужь итщ къагъэ-
сэбэп электрокъарур нэхъ зэрагъэмащIэ-
нум, сыту жыпIэмэ насосыр фIыуэ лажьэр-
къым, ауэ токыр куэду къытредзэ. Абы и 
щхьэусыгъуэ нэхъыщхьэр ар зэрагъэуврэ 
куэд зэрыщIарщ - 1960 - 1980 гъэхэрщ. На-
сос станцхэр щIэкIэ зэрахъуэкIамэ, илъэсым 
къриубыдэу киловатт мин 300-м нэблагъэ 
къыдагъэхуэфынут, ахъшэкIэ къэбгъэлъа-
гъуэмэ, ар сом мелуани 2,6-рэ хуэдиз 
мэхъу. 

- Прохладнэ къалэ округым и щIыпIэ ад-
ми нистрацэм и гъусэу долэжь мы Iуэхухэр 
зэрытхузэфIэхыну федеральнэ програм-
мэхэм дазэрыхыхьэну щIыкIэм, - жиIащ 
къэп сэлъам.

Я Iуэху еплъыкIэхэр зэIущIэм къыщагъэ-
лъэгъуащ КъБР-м Ухуэныгъэмрэ псэупIэ-
коммунальнэ IэнатIэмкIэ и министрым и 
чэнджэщэгъу Бэлагъы Борис, КъБР-м и 
Парламентым ЛэжьыгъэмкIэ, социальнэ 
политикэмкIэ, узыншагъэр хъумэнымрэ ве-
теранхэм я IуэхухэмкIэ и комитетым и уна-
фэщIым и къуэдзэ, «ЛДПР» фракцэм и уна-
фэщI Безгодькэ Владимир, УхуэныгъэмкIэ, 
псэупIэ-коммунальнэ IэнатIэмрэ гъэсынып-
хъэ-энергетикэ IуэхущIапIэмкIэ комитетым 
и унафэщIым и къуэдзэ Мэзло Руслан, 
Прох ладнэ къалэм и щIыпIэ администра-
цэм и Iэтащхьэм и къалэнхэр зыгъэзащIэ 
Кожухов Кирилл. 

ЗэIущIэм хэтахэм зэдэарэзыуэ жаIащ 
псэупIэ-коммунальнэ IэнатIэр егъэ фIэ-
кIуэным хухах мылъкур нэхъыбэ щIын зэ-
рыхуеймрэ а Iуэхухэм зи мылъку хэзылъ-
хьэфынухэмрэ нэхъ жыджэру зэрадэлэ-
жьап хъэр. 

ЗэIущIэм щыжаIар къыщызэщIикъуэжым, 
Къумал Заурбэч къыхигъэщащ  республи-
кэм и псэупIэ-коммунальнэ IэнатIэм зе-
гъэужьыным КъБР-м и Iэтащхьэм и нэIэ 
зэрытригъэтыр. Абы къызэхуэсахэм фIыщIэ 
яхуищIащ гугъуехьхэр къызэрагъэнэIуам 
пап щIэ, икIи дыщIигъуащ КъБР-м и Парла-
ментыр сыт щыгъуи зэрыхьэзырыр цIыхухэм 
я псэукIэр езыгъэфIэкIуэну Iуэхухэм елэ-
жьыну.

КъБР-м и Парламентым и
 пресс-IуэхущIапIэ.

КъБР-м ЦIыхухэм я хуи-
тыныгъэхэр хъумэнымкIэ и 
уполномоченнэм деж щыIэ 
Эксперт советым и зи чэзу 
зэIущIэр дыгъэгъазэм и      
17-м КъБР-м и Правительст-
вэм щекIуэкIащ. Абы къы-
щызэщIакъуэжащ Iуэху-
щIапIэр 2024 гъэм зэлэжьа-
хэр. 

ЗЭIУЩIЭМ хэтащ Феде-
ральнэ инспектор нэхъыщ-
хьэу республикэм щыIэ 
Васи льченкэ Дмитрий, 
 КъБР-м и Жылагъуэ пала-
тэм и унафэщI Берд Хьэз-
рэталий,  КъБР-м узынша-
гъэр хъу мэ нымкIэ и ми-
нист рым и  къуэ дзэ Батыр 
 Зау рбэч,  «КъБР-м и му ни-
ципальнэ щIыналъэ хэм я 
совет» зэгухьэныгъэм и гъэ-
зэщIакIуэ унафэщI Мас лов 
Николай, нэгъуэщIхэри.

КъБР-м ЦIыхухэм я хуиты-
ныгъэхэр хъумэнымкIэ и 
уполномоченнэ Зумакулов 
Борис жиIащ, хабзэ зэры-
хъуауэ,  дыгъэгъазэ мазэм 
зэфIагъэкIахэр къызэ ры-
зэщIа къуэжыр, ар иужькIэ 
УФ-м ЦIыхухэм я хуитыны-
гъэхэр  хъумэнымкIэ и упол-
номоченнэм, КъБР-м и Iэ-
тащхьэм, республикэм и 
Суд Нэхъыщ хьэм я пащхьэ 
зэрыралъхьэр. 

- КъБР-м и Iэтащхьэ КIуэ-
кIуэ Казбек иджыблагъэ зэ-
рыжи IамкIэ, экономикэкIи 
цIыхухэр зэIузэпэщу псэу-
нымкIи республикэм зыу-
жьыныгъэ зэригъуэтар, 
 уеблэмэ лъэпкъ Iуэхухэр 
гъэ зэщIэнымкIэ къэралым 
ипэ ит щIыналъэ хэм дазэ-
ры щы щыр. Ди щIыналъэ 
уна фэщIым къыхигъэщащ 
 дя  пэк Iи  унагъуэхэм, 
 нэ  хъыжьхэм, щIалэгъуалэм 
защIэгъэкъуэным, къуажэ-
хэм зегъэужьыным иужь зэ-
ритынур. Дэри, хуитыныгъэ-
хэр зыхъумэхэм, къалэн нэ-
хъыщхьэу зыхудогъэувыж 
жылагъуэ гъащIэр егъэфIэ-
кIуэ ным, хабзэр ягъэзэ щIэ-
ным ди гуащIэ хэтлъхьэныр, 
- жиIащ Зумакуловым.

Къэпсэлъам къызэрыхи-
гъэщамкIэ, 2024 гъэм Iуэху-
щIапIэм зэрызыхуагъазэ 
тхы гъэу 652-рэ къыIэ ры-
хьащ, абы  щыщу 4-р - гуп-
хэ м  к ъ а б г ъ э  д э к I ы у .              
ЦIы хухэм я хуитыныгъэхэр 
къы щызэпауд Iуэху гъуэу 
121-рэ уполномоченнэм 
къы Iэрыхьащ, экономикэ 
хуи тыныгъэхэм ехьэлIауэ (я 
мылъкум, хьэрычэт лэжьы-
гъэм, щIы къызэрагъэсэ бэ-
пым, таможеннэ хабзэхэм я 
Iуэ хукIэ) - 15, унагъуэр хъу-
мэ ным, псэупIэкIэ къызэры-

«Урысей пощтым» Налшык щиIэ 
къудамэ нэхъыщхьэм дыгъэгъазэм 
и 17-м щекIуэкIащ «Гуапагъэм и 
жыг» урысейпсо Iуэхур дэзыIыгъхэм 
я зэхыхьэ. Ар къызэригъэпэщащ 
«Урысей пощтым» и щIыналъэ къу-
дамэм, республикэм и депутатхэр и 
дэIэпыкъуэгъуу.

 
ЗЭХЫХЬЭР езыгъэкIуэкIа журна-

лист Аттаев Азнор кърихьэлIахэм за-
щыхуигъазэм къыхигъэщащ 2015 

Къэбэрдей-Балъкъэр Республикэм Наркотикым пэщIэтынымкIэ и комиссэм, 
Къэбэрдей-Балъкъэр Республикэм и Iэтащхьэм 2019 гъэм дыгъэгъазэм и 30-м 

къыдигъэкIа Указ №147-мкIэ къащтам, хэтхэм зэхъуэкIыныгъэхэр хэлъхьэным и 
IуэхукIэ

Къэбэрдей-Балъкъэр Республикэм и Iэтащхьэм
и Указ

1. Къэбэрдей-Балъкъэр Республикэм Наркотикым пэщIэтынымкIэ и комиссэм, Къэбэр-
дей-Балъкъэр Республикэм и Iэтащхьэм «Къэбэрдей-Балъкъэр Республикэм Наркоти-
кым пэщIэтынымкIэ и комиссэм хэтхэр къэщтэным теухуауэ» 2019 гъэм дыгъэгъазэм и 
30-м къыдигъэкIа Указ №147-мкIэ къащтам, хэтхэм мыпхуэдэ зэхъуэкIыныгъэхэр хэлъхьэн:

а) Комиссэм хэгъэхьэн мы къыкIэлъыкIуэхэр:
Бозий А. Р. - Къэбэрдей-Балъкъэр Рсепубликэм бжыгъэхэр зи лъабжьэ зыужьыныгъэм-

кIэ, связымрэ цIыхубэ зэпыщIэныгъэхэмкIэ и министрыр
Тогузаев Т. М. - Къэбэрдей-Балъкъэр Республикэм лэжьыгъэмрэ цIыхухэм социальнэ 

и лъэныкъуэкIэ къащхьэщыжынымкIэ и министрыр;
б) Комиссэм къыхэгъэкIыжын Асанов А. О., Ахъуэхъу Т. Б.
2. Мы Указым къару егъуэт абы Iэ щыщIэздза махуэм щегъэжьауэ.

   Къэбэрдей-Балъкъэр Республикэм
   и Iэтащхьэ                                     КIУЭКIУЭ Казбек
Налшык къалэ,
2024 гъэм дыгъэгъазэм и 5-м
№139-УГ

Урысей гвардием и управленэу КъБР-м щыIэм и унафэщI, полицэм и гене-
рал-майор Васильев Сергей стIол хъурей зэIущIэ ядригъэкIуэкIащ республи-
кэм и къарузехьэ IэнатIэхэм я пресс-IуэхущIапIэхэм я лIыкIуэхэм. 

ЗЭIУЩIЭМ хэтащ щIыналъэ МВД-м, МЧС-м, Следственнэ комитетым я пресс-Iэ-
натIэхэм я унафэщIхэр. Къызэхуэсахэм къызэщIакъуэжащ 2024 гъэм зэщIыгъуу 
ирагъэкIуэкIа лэжьыгъэм кърикIуахэр, дызыхыхьэ илъэсым я къалэнхэми 
тепсэлъыхьащ.

ЗэIущIэм хэтахэм къыхагъэщащ я зэдэлэжьэныгъэм, я зэпыщIэныгъэхэмрэ я 
зэфIэкIхэмкIэ зэдэгуэшэныр къызэгъэпэщыным мыхьэнэшхуэ зэриIэр.

- Си фIэщ мэхъу адэкIи купщIафIэу дызэрызэдэлэжьэнур, зэщIэдгъэуIуэ ди 
 къарум ехъулIэныгъэхэр къызэрырикIуэнур, - къыхигъэщащ Васильев Сергей.

IуэхущIапIэм и унафэщIым къригъэблэгъахэм  фIыщIэ тхылъхэр яритащ.

БАХЪСЭН Ланэ.

Урысей ФСБ-м и Упра-
вленэу КъБР-м щыIэм и 
лэжьакIуэхэм экономи-
кэм пыщIа щIэпхъаджа-
гъэхэм пэщIэт къэлъы-
хъуэныгъэхэр ирагъэ-
кIуэкIыу къыщIагъэщащ 
КазначействэмкIэ Феде-
ральнэ Управленэм Къэ-
бэрдей-Балъкъэр Рес-
публикэм щиIэ IуэхущIа-
пIэм и лэжьакIуэу щыта 
Молэмусэ З. А. илэ жьа 
хабзэншагъэр.

К Ъ Ы З Э Р Ы Щ I А Г Ъ Э -
ЩАМКIЭ, зи гугъу тщIы 
къу лыкъущIэм, дэфтэр 
нэпцIхэр къигъэсэбэпри, 
бюджет мылъкум ахъ-
шэшхуэ хидыгъукIащ.

КъБР-м и Налшык къа-
лэ судым и унафэ къару 
зыгъуэтам ипкъ иткIэ Мо-
лэмусэ З.А. къуаншэу 
 къалъытащ УФ-м и УК-м 
и 159-нэ статьям и 3-нэ, 
4-нэ Iыхьэхэм, 187-нэ ста-
тьям и 1-нэ Iыхьэм къы-
щыхьа щIэпхъаджагъэхэр 
зэрилэжьамкIэ. Абы илъэ-
сиплI тралъхьащи, тутна-
къэщ къызэрыгуэкIым 
щигъэкIуэнущ. 

ЩыIэкIэ-псэукIэр зэлъытыжар

ЦIыхум и хуитыныгъэм 
зи нэIэ тетхэр

зэрагъэпэщым, медицинэ 
дэIэ пыкъуныгъэм, нэгъуэщI-
хэми хуэгъэзауэ гуныкъуэ-
гъуэ зи Iэхэр 115-рэ хъурт, 
анэдэлъ хубзэр хъумэным, 
щIэныгъэм, щэнхабзэ гъа-
щIэм хэтыным, нэгъуэщIхэ-
ми 10 теухуауэ щытащ, по-
литикэ  хуитыныгъэхэм - 4, 
уголовнэ Iуэхум хуитыны-
гъэхэр щы хъума хъуным - 
258-рэ. Ахэр зэхэгъэкIыным 
IуэхущIапIэр елэжьащ 
къэрал, муниципальнэ Iэна-
тIэхэм я гъусэу.

- ЗэрыфщIэщи, Урысей 
Федерацэм и Президент Пу-
тин Владимир 2024 гъэр 
Уна гъуэм и илъэсу игъэу-
ващ. Шэч хэмылъуи, гу-
лъытэ хэха хуэтщIащ уна-
гъуэмрэ абы къыдекIуэкI 
лъапIэныгъэ хэмрэ ехьэлIауэ 
хуитыныгъ э хэр зэрытхъу-
мэным, - пищащ адэкIэ Зу-
макулов Борис. - Апхуэдэу 
дыхэтащ «Унагъуэм игъэза-
щIэ къалэныр: и тхы дэр, ха-
бзэхэр, нобэрей гъащIэр» 
щIэныгъэ конференцым. 
«ЦIыхум и хуитыныгъэхэр» 
урысейпсо дерсым хыхьэу, 
Уполномоченнэм и Аппара-
тым и лэжьакIуэхэр школ-
хэм щыIащ, ныбжьыщIэхэм 
епсалъэу. Уна гъуэм и 

мыхьэнэр сыт щы гъуи ди 
деж лъагэу щы щытащ. Нобэ 
абы нэхъ лейуэ гулъытэ 
хуэтщIын хуейуэ щIыжытIэр 
мы зэманым  КъухьэпIэр 
Урысейм зэран къы-
зэрыхуэхъун Iэмал нэхъы кIэ 
дыдэхэр къигъэсэбэ пыну 
зэрыхэтырщ. Къэбэр-
дей-Балъкъэрым сыт щы-
гъуи унагъуэ быдэм, абы 
илъ хабзэхэм пщIэ щы-
хуащIу къэ гъуэгурыкIуащ. 
Къэралыр унагъуэхэм зэра-
дэ Iэпыкъур абыхэм зэра-
лъэIэсым ди нэIэ тедгъэтын 
хуейщ. 

Уполномоченнэр щхьэхуэу 
къытеувыIащ дзэ Iуэху хэхам 
хэтхэмрэ абыхэм я уна-
гъуэхэмрэ IуэхущIапIэр щIэ-
гъэ къуэн зэрахуэхъум. Япэ 
махуэм щегъэжьауэ, ар 
яIуо щIэ хэкIуэда зауэлIхэм я 
Iыхьлыхэм, икIи къэралыр  
апхуэдэхэм зэрадэIэпыкъу 
IэмалхэмкIэ ахэр къызэгъэ-
пэща зэрыхъуным и нэIэ 
трегъэт. Мы гъэм СВО-м 
щы Iэ хэмрэ абыхэм я уна-
гъуэхэм щыщхэмрэ къаб-
гъэдэкIыу Iуэхугъуэ 96-кIэ 
Уполномоченнэм зыхуагъэ-
защ. Абыхэм яхэтт хъы-
барыншэу кIуэдахэр къэ-
лъыхъуэжынымкIэ дэIэ пы-

къуэгъу къахуэхъуну къе-
лъэIуу, СВО-м зэрыхэкIуэ-
дам е фэбжь зэрыхихам 
щхьэкIэ зэрызыщIагъакъуэ 
ахъшэр къазэрыIэрыхьэну 
щIыкIэм, къуэр хэкIуэдамэ, 
абы иIэ хуэгъэкIуатэхэр 
 къуэ рылъхум иратыным теу-
хуахэр, нэгъуэщIхэри. 

Зумакулов Борис жиIащ 
языныкъуэ Iуэхухэр УФ-м 
ЦIыхухэм я хуитыныгъэхэр 
 хъумэнымкIэ и уполномо-
ченнэ Москальковэ Татьянэ 
зэры хуагъэхьыр икIи хэ-
кIыпIэхэр зэгъусэу асы хьэту 
къызэра гъуэтым щхьэкIэ 
фIыщIэ зэ рыхуищIыр. 
 КъБР-м ЦIыхухэм я хуи-
тыныгъэхэр хъумэнымкIэ и 
уполномоченнэм и IуэхущIа-
пIэм «Хэкум и хъума кIуэхэр» 
къэрал фондым зэгу-
рыIуэныгъэ ирищIылIащ, 
ап хуэдэуи жыджэру до-
лажьэ КъБР-м и Дзэ комис-
сариатми. 

- 2024 гъэм и жэпуэгъуэ-
щэкIуэгъуэ мазэхэм Урысей 
Федерацэм ЦIыхухэм я 
 хуитыныгъэхэр хъумэнымкIэ 
и уполномоченнэхэм зэ-
щIэзыгъэуIуэ советхэр ира-
гъэкIуэкIащ медицинэ         
Iуэ хутхьэбзэхэр цIыхухэм 
екIу рэ-ещхьу яIэрыгъэ-

хьэным теухуауэ, - пищащ 
нэхъыжьым. - Ди республи-
кэм медицинэ дэIэпыкъу-
ныгъэр зэраIэрыхьэр 
 ще гъэ фIэкIуэным, хущ-
хъуэкIэ къыщызэгъэпэ щы-
ным ехьэ лIауэ лэжьыгъэ-
шхуэ щокIуэкI. КъБР-м и 
Правительствэмрэ Парла-
ментымрэ къащтауэ ягъэза-
щIэ мыхьэнэшхуэ зиIэ про-
граммэхэр. Псалъэм пап-
щIэ, федеральнэ IэнатIэр я 
дэIэпыкъуэгъуу, перината-
льнэ центрыр яухуащ, ге-
модиализымкIэ, лъынтхуэ 
хирургиемкIэ къудамэхэр 
къызэрагъэ пэщащ, лышх 
узыфэм щеIэ зэмрэ карди-
ологие сымаджэ щымрэ 
 ехъулIэныгъэ яIэу мэлажьэ. 
Ауэ иджыпсту щыIэ гу-       
гъуе хьхэм я гугъу пщIымэ, 
дзэ Iуэху хэхам хэтхэмрэ ве-
теранхэмрэ я узыншагъэр 
щрагъэфIэкIуэжыну рес-
публикэ центр дызэримыIэр 
къыхэгъэщыпхъэщ. Ар къэт-
лъытауэ, дэ къыхыдолъхьэ 
апхуэдэ IуэхущIапIэ Нал-
шык курортым хыхьэу яухуэ-
ну. А центрыр диIамэ, ди 
респуб ликэм щыщхэм я 
 мызакъуэу, абы кърашалIэ 
 хъунут Кавказ Ищхъэрэм и 
щIыналъэхэм щыщу дзэ 
Iуэхум хэтахэри. 

Зумакулов Борис тепсэ-
лъы хьащ тезыр зыпшыну 
щхьэ хуит хъужахэр гъащIэм 
хэзэгъэжыным и лъэны-
къуэкIэ ирагъэкIуэкI лэжьы-
гъэми. «Мызэ-мытIэу дытеп-
сэ лъы хьащ лъэхъуэщым 
 къикIыжахэм зыщыщIагъа-
къуэ, пIалъэкIэ щыпсэун 
щIыпIэ щы хухах IуэхущIапIэ 
хэха къызэгъэпэщын зэры-
хуейм. Му  ниципальнэ щIы-
налъэхэм а Iуэхур къызэры-
зэ рагъэ пэ щыну мылъку яб-
гъэдэлъкъым, абы къыхэ-
кIыу Эксперт советым нэхъ 
къабылу къилъытащ мы 
IуэхумкIэ КъБР-м и Прави-
тельствэм и УнафэщI Му-
суков Алий зыхуэдгъэ зэ-
ныр. Мыбдеж къыхэзгъэщы-
нут терроризм, экстремизм 
Iуэху зезымыхуэжыну мурад 
зыщIахэр жылагъуэм хэ-
гъэзэгъэжынымкIэ КъБР-м 
и Iэтащхьэм деж щыIэ 
комис сэми мыхьэнэшхуэ 
зиIэ лэжьыгъэ зэрыригъэ-
кIуэ кIыр», - дыщIигъуащ 
къэп сэ лъам. 

ИрагъэкIуэкI лэжьыгъэм 
теухуауэ зэIущIэм къыщып-
сэлъащ Берд Хьэзрэталий, 
Батыр Заурбэч, Маслов Ни-
колай, Уполномоченнэм и 
жылагъуэ дэIэпыкъуэгъуу 
Май районым щыIэ Гераси-
мовэ Светланэ сымэ.

БАГЪЭТЫР Луизэ. 

«Гуапагъэм и жыг»

гъэм щыщIэдзауэ Iуэху гуапэр Уры-
сейм и щIыналъэ псоми зэрыще-
кIуэкIыр, ар зэрырагъажьэрэ цIыху 
мин пщIы бжыгъэхэр мыбы зэрыхэтар. 
Псори зытеухуэжар жьы хъуахэм 
щакIэлъыплъ, сабий зеиншэхэр щапI 
унэхэм, къуажэ библиотекэхэм, гу-
лъытэ хуэныкъуэ нэгъуэщIхэми рес-
публикэм къыщыдэкI газетхэмрэ жур-
налхэмрэ яIэрыхьэныр къызэгъэпэ-
щынырщ. 

- КъБР-м и Парламентыр ди дэIэ-

пыкъуэгъуу, дахуоупсэ газетхэмрэ 
журналхэмрэ фIыуэ зылъагъухэм, ауэ 
традзэну Iэмал зимыIэхэм, - жиIащ 
«Урысей пощтым» и щIыналъэ къу-
дамэм и унафэщI Вэрокъуэ Заур. - 
ЦIыхубэм япэIэбэным теухуа IуэхуфI 
дызэгъусэу долэжь. КъыжыIапхъэщ, 
газетхэм, журналхэм щыщ гуэрхэр дзэ 
Iуэху хэхам мамыр гъащIэм щIэбэну 
хэкIуэда щIалэхэм я унагъуэхэм зэ-
рыхуагъэхьынур. Ар зи жэрдэм редак-
тор нэхъыщхьэхэм фIыщIэ яхуэфа-
щэщ! Гуапагъэ зыщIэ дэтхэнэри Тхьэм 
фигъэпсэу!

«Кабардино-Балкарская правда» га-
зетым и редактор нэхъыщхьэ Бжьа-
хъуэ Ранетэ Iуэхур къызэзыгъэпэща-
хэм, КъБР-м и Парламентым и депу-
татхэм фIыщIэ яхуищIащ, псом хуэ-
мыдэу дзэ Iуэху хэхам хэкIуэдахэм я 
унагъуэхэм газетхэмрэ журналхэмрэ 
яIэрыхьэныр зы жэрдэм депутат Ал-
туев Аслъэн. Абы жиIащ газетхэр 
цIыхубэм яIэрыхьэнымкIэ мы Iуэхум 
мыхьэнэшхуэ зэриIэр.

«Адыгэ псалъэ» газетым и редактор 
нэхъыщхьэ Жыласэ Заурбэч   КъБР-м 
и Журналистхэм я зэгухьэныгъэ зи 
уна фэщIым къыбгъэдэкIыу газет,  
журнал 12-м Iэ яхутридзащ КъБР-м 
ЕгъэджэныгъэмкIэ и министерствэм 
и школ-интернат №3-м щIэсхэм. 

Республикэм и депутатхэм, Iуэхум 
зыкърезыгъэхьэлIа нэгъуэщI куэдми 
апхуэдэ гулъытэ хуащIащ узэгуэпэкI 
хъунухэм. 

Фигу къыдогъэкIыж: «Урысей пощ-
тым» ди щIыналъэм щиIэ дэтхэнэ къу-
дамэми Iэ щытевдзэ хъунущ респуб-
ликэм къыщыдэкI га зетхэмрэ журнал-
хэмрэ. АбыхэмкIэ нэ гъуэщIхэми фа-
хуэупсэным фIыщIэ пылъщ. 

ТЕКIУЖЬ Заретэ.
Къэбэрдей-Балъкъэр 

Республикэм Щэнхабзэм-
кIэ и министерствэм, 
 «КъБР-Медиа» ГКУ-м, 
 КъБР-м и Журналистхэм я 
зэгухьэныгъэм, «Эльбрус» 
тхылъ тедзапIэм, «Кабар-
дино-Балкарская правда», 
«Адыгэ псалъэ», «Заман», 
«Советская молодежь», 
«Горянка» газетхэм, «Ли-
тературная Кабардино-
Балкария», «Iуащхьэма-
хуэ», «Минги Тау», «Сол-
нышко», «Нур», «Нюр» 
журналхэм, «Къэбэрдей-
Балъкъэр» ВТК-м, «КъБР-
инфо» хъыбарегъащIэ 
агентствэм я лэжьакIуэхэр 
«Эльбрус» тхылъ тедза-
пIэм адыгэбзэкIэ тхылъхэр 
гъэхьэзырынымкIэ икIи 
къыдэгъэкIынымкIэ къуда-
мэм и унафэщI Джэрыджэ 
Арсен Хьэнахъуэ и къуэм 
хуогузавэ и къуэш Джэ-
рыджэ Хьэсэн Хьэнахъуэ 
и къуэр зэрылIам къы-
хэкIыу.

Бюджет 
ахъшэшхуэ 
идыгъуащ

Зэхуэарэзыуэ

УФСБ-м къет



«Махуэку»  къыдэкIыгъуэр
зыгъэхьэзырар  ЧЭРИМ  Марианнэщ.

Мамырыгъэм и лIыкIуэ

Урысей цIыхубэм я нэ 
 нэхъ къызыхуикIыу зэжьа 
интервьюхэм язщ США-м 
щыщ журналист Карлсон 
Такер УФ-м хамэ къэрал 
IуэхухэмкIэ и министр Лав-
ров Сергей дригъэкIуэкIар.

«ИДЖЫПСТУ хуэдэу ядер-
нэ зауэм нэхъ дыщыпэгъунэ-
гъуа зэман къытхуихуакъым, 
- апхуэдэу къыщIидзат аме-
рикан журналистым Мэзкуу 
щыIэу и хэкуэгъухэм зэрыза-
хуигъэза и псалъэр. УФ-м и 
Президент Путин Владимир 
интервью къыщыIихам щы-
гъуэ, Карлсон цIыху мелуан 
бжыгъэхэм я гулъытэр къызэ-
рихьэхуауэ щытам куэдкIэ 
къыкIэрыхуртэкъым ар Лав-
ровым зэрепсэлъам цIыхубэр  
къызэрыпэ джэ жари. 

Карлсон Такер США-м щэ-
кIуэгъуэм щекIуэкIа хэхыны-
гъэхэм щытекIуа Трамп До-
нальд и акъылэгъухэм язщ. 
Абы къыхэкIыу, Мэзкуу къы-
зэрыкIуар къыщынаIуэм, зы-
ми имыщIэу Президентым 
хъыбар щэху гуэр къыхуихьа 
хуэдэу, жагъуэгъухэм гурыщ-
хъуэ къыхуащIу къыщIэкIащ. 
Дунейпсо цIыхубэм интер-
вьюм щедэIуэну сыхьэтыр 
къащIыхуэмыгъэсыр гуры-
Iуэгъуэт: ар къалъытэрт 
 КъуэкIыпIэмрэ КъухьэпIэмрэ 
я зэхуакум къыдэхъуа къау-
гъэр мамырыгъэкIэ иухыным 
хуэунэтIа лъэбакъуэу. Трамп 
Дональд-нэхъыщIэм, прези-
денту хахам и къуэм, и интер-
нет напэкIуэцIым къритха 
пса лъэхэми Карлсон и пщIэр 
иIэтащ: «Урысеймрэ Украи-
нэм  рэ зэкIужын папщIэ, Кар-
лсон Такер нэхъыбэ ищIащ 
иджыпс ту США-м и унафэр 
зыIэщIэлъ Байден Джо и ад-
министрацэм нэхърэ». 

Карлсон Такер 1969 гъэм 
Сан-Францискэ къалэм къы-
щалъхуащ. Совет Союзым 
щэхуу къыщаубыду щыта «Го-
лос Америки» радиом и уна-
фэщIу лэжьащ абы и адэр. 
1992 гъэм щIалэм Тринити-
кол ледж жыхуаIэ еджапIэ 
хэIэтыкIар къиухащ. 2016 
гъэм щегъэжьауэ езым и 
цIэр зезыхьэ нэтын «Фокс 
Ньюс» телеканалым щригъэ-
кIуэ кIыу щытащ. АрщхьэкIэ 
иджырей тетыгъуэр зэны-
къуэкъу Трамп зэрителъхьэр, 
абы и Iуэху дигъэкIыну, ар 
тригъэкIуэну зэрыхущIэкъур 
гурыIуэгъуэ щыхъум, Карл-
сон каналым къыIуагъэкIащ, 
и нэтынри зэхуащIыжащ. 
Жур налист Iэзэр абы мащIэу 
игъэдзыхами, и лэжьыгъэр 
нэхъ гъэщIэгъуэныж ищIа 
фIэ кIа, и мурадхэм пагъэкIы-
факъым. Урысейм и къала-
щхьэ Мэзкуу зэрыкъабзэр, 
абы щилъагъу цIыхухэри зэ-
ры гуапэр, урысхэм пцIы куэд 
зэрытралъхьэр унейуэ игъэ-
лажьэ и каналым сыт щыгъуи 
къыщегъэIу журналистым. 

Абы псэлъэгъу хуэхъуа Лав-
ров Сергей и гугъу тщIымэ, 
ар Урысейм хамэ къэрал 
IуэхухэмкIэ министрым и Iэ-
натIэм 2004 гъэ лъандэрэ 
пэрытщ. 1992-1994 гъэхэм 
ми нистрым и къуэдзэу лэ-
жьащ, иужькIэ илъэси 10-кIэ 
къэралым и лIыкIуэу ООН-м 
щы Iащ. ИнджылызыбзэкIэ, 
фран джыбзэкIэ, сингалыб-
зэкIэ мэпсалъэ. 

Рекламэ хъарзынэ и нэты-

Чехов Антон и пьесэ нэхъ 
цIэрыIуэхэм язщ нобэ дызы-
тепсэ лъыхьыну «Хы тхьэры-
къуэр». Дунейм къызэ рыте-
хьэрэ дызыхуэкIуэ илъэсым 
илъэси 130-рэ ирикъуну пье-
сэр езыр гъэщIэгъуэну зэ-
ры зэхэлъым нэмыщI, тха-
кIуэм абы дишэчар апхуэ-
дизкIэ уи нэгум къыпху-
щIэмыгъэхьэнщи, нобэ Че-
ховым иIэ пщIэр тыншу 
къы зэ рыIэрымыхьар уи 
фIэщ ещI. 

ЛИТЕРАТУРЭМ нэхъыбэрэ 
тепсэлъыхьхэм яз тхакIуэ, 
пуб лицист Жаринов Евгений 
Чеховым и пьесэхэр къызэ-
рыбгурыIуэн хуейм теухуауэ 
гупсысэ гъэщIэгъуэн къиIуэ-
тащ. Газетхэм нэхъ кIыхь 
къызэрыхутрамыдзэм къых э-
кIыу, анекдотым хуэбгъадэ 
хъуну Iуэтэж кIэщI цIыкIухэм-
кIэт Чеховыр къызэрацIыхуар. 
Абы пьесэ итхын щыщIидзам, 
Норвегием - Ибсен Генрик, 
Бель гием – Метерлинк Морис 
драматург цIэрыIуэ щыхъуну 
хунэсакIэт. Жариновым зэры-
жиIэмкIэ, а щым я фIыгъэкIэ 
пьесэ жыпхъэм и мыхьэнэм 
къыпхуэмыцIыхужыну зиузэ-

ным хуэзыщIа Карлсон и ин-
тервьюм цIыхухэр киноущIэм 
ещхьу пэплъащ жыпIэмэ, 
ущы уэнукъым. ИпэжыпIэкIи 
абы мыхьэнэ абрагъуэ иIэт 
зэпэщIэува лъэныкъуитIым 
ягу илъ тщIэнымкIэ, зэгу ры-
Iуэн  мурад зэраIэр дуней па-
щхьэм щагъэIунымкIэ. Лав-
ровым къигъэнэIуа гуп сы сэр 
зым и дежкIи щэхукъым: Уры-
сейм къыгуроIуэ Америкэм е 
Европэм щыпсэу цIыхубэр 
къызэремыныкъуэкъур. Лей 
зезыхьэр ди къэралым гуа-
пэу къыхущымыт къэ ралхэм 
унафэ щызыIэрагъэхьауэ, 
цIыхухэр гугъу езыгъэхь ад-
министрацэхэрщ. «Ду нейпсо 
цIыхубэм я хьэ тыркIэ Урысей-
мрэ США-м рэ щIызэдэ-
мылэжьыфын щхьэ у сыгъуэ 
щыIэу дэ тлъагъуркъым», - 
жриIащ Лавровым журна-
листым. Министрыр гу ры-
Iуэгъуэу тепсэлъыхьащ Уры-
сейм ядернэ Iэщэ иIэ щхьэ-
кIэ, ар   ищхьэусыгъуэ закъуэу 
къилъытэри хабзэм къи-
гъэув  ри къэралым зихъумэ-
жыным ирахулIэнрауэ зэры-
щытыр. ЖытIэм и щыхьэтщ  
интервьюм щыщ пы-
чыгъуэхэр: 

Карлсон Такер: Уэ США-
мрэ Урысеймрэ зэзауэу къэп-
лъытэрэ? 

Лавров Сергей: Апхуэдэу 
жысIэнтэкъым. Дэ абы 
 дыху щIэкъуркъым икIи ди  
 гъунэгъу псоми, США-м хуэ-
дэ къэрал инхэри яхэту, фIы-
кIэ дадекIуэкIыну дыхэтщ. 
Ауэ, ди жагъуэ зэрыхъущи, 
Америкэм иджыпсту щыла-
жьэ ад министрацэр Iуэхум 
нэгъуэщIущ зэреплъыр. Ап-
хуэдэу щымытамэ, Украинэм 
ще кIуэкI зэпэщIэтыныгъэ-       
ри къэхъунутэкъым, Москва 
къе ныкъуэкъун папщIэ 
 США-м  а къэралыр къигъэсэ-
бэпыну тэкъым Дэ Iуэхур нэхъ 
Iеиж дымыщIыну дыхэту 
аращ. Уры сейм «Атакамс» 
ла гъы мым хуэдэ Iэщэ жы-
жьэ  рыуэ хэр къыщытрагъап-
сэкIэ, дэ ри фIы зигу имылъ-
хэр къэдгъэувыIэну ди къа-
лэнщ. Иджыб лагъэ «Ореш-
ник» Iэ мэп сымэщIэмкIэ 
яхуед  гъэ хьа хъыбарыр къа-
гурыIуауэ дыщогугъ. 

Карлсон Такер. Сытыт ду-
нейм жефIэну фызыхуейр а 
Iэщэр зэрывиIэм и хъыбар 
щевгъащIэм? 

Лавров Сергей. США-мрэ 
абы и дамэгъухэмрэ, Киев 
жыжьэрыуэ Iэщэ къыхуезы-
гъашэ псоми къагурыIуэн 
хуейщ  дэ ахэр зыщIэхъуэп-
сым зэрытедмыгъэIэбэнур, 
Iэ малу диIэр къызэрыдгъэсэ-

бэпынур. КъухьэпIэр мэны-
къуакъуэ езыхэм я тепщэны-
гъэр дэтхэнэ къэралми, дэт-
хэнэ континентми щагъэу-
выну хэту. Дэ дыхуитщ ди 
къэ  ралым и шынагъуэнша-
гъэр тхъумэжыну. 

Лавровым американ жур-
на листым къыгуригъэIуащ 
Украинэм и щIым щIэлъ хъу-
гъуэфIыгъуэхэр зыIэрагъэ-
хьэну щIэхъуэпсхэм, «ахэр 
урысхэм яIэрыдгъэхьэ хъуну-
къым» жызыIэхэм япэщIэ-
мыту щIэмыхъур. Абыхэм 
псори зралъэфэлIэну хэтщ. 
«Дэ дыщIэзауэр ди адэжьхэм 
лIэщIыгъуэ бжыгъэкIэрэ къа-
лэхэр яухуэу, заводхэр зэра-
гъэпэщу, щIым телажьэу 
яухуа къэралыр тхъумэн па-
пщIэщ», - жиIащ Лавровым. 
Министрым Карлсон игу къи-
гъэкIыжащ зэпэщIэтыны-
гъэм щIыщIидза щхьэусы-
гъуэ хэр. ИпэжыпIэкIэ Уры-
сейм къыпэщIэувар Украинэ-
ракъым, атIэ иужьрейр 
къэ  зыгъэсэбэп КъухьэпIэрщ. 
Урысыбзэр, урыс щэнхабзэр, 
диныр, литературэр щамыдэ-
жу хъуат а къэралым, ар зигу 
темыхуэхэр яукIыу щIадзат. 
«Урысейм украинхэр зэтри-
укIэну и мурадкъым, абы 
щыпсэухэр урысей цIыхубэм 
я дэлъхущ, я шыпхъущ», - 
жиIащ Лавровым. Минист-
рыр и щхьэр течауэ тепсэ-
лъы хьащ «американхэм я 
IэбэкIэми»: япэщIыкIэ къау-
гъэ къагъэхъейри, итIанэ ар 
къызарэгъэщхьэпэнум йо-
гупсыс. 

Карлсон Лавровым къеуп-
щIащ президенту хаха Трамп 
къызэрыщыхъумкIэ. «Пути-
нымрэ абырэ щызэхуэзахэм 
щыгъуэ, сэри зыбжанэрэ 
сыIущIауэ щытащ зиусхьэн 
Трамп, - итащ жэуап Лавро-
вым. – ИужькIэ и лэжьапIэ 
пэш ми тIэунейрэ сыщри-
гъэблэгъащ, зэгурыIуэныгъэ 
зэтщIылIэным и Iуэху щызет-
хуэм. Зыхуейм теIэбэф, и му-
радыр жыжьэ зымыгъэтIылъ 
цIыху къарууфIэу къызо-
лъытэ, апхуэдэ хьэл иIэу 
къыс щохъу. УщыдэуэршэркIэ 
гуапэ дыдэщ. Ауэ абы къи-
кIыркъым Трамп Урысейм и 
телъхьэу». 

 Иужьрей упщIэхэм язт 
Карлсон ядернэ Iэщэ «зэхуэ-
гъэдэлъэным» и гугъу зэ-
рищIар. Лавровым зэрыжи-
IэмкIэ, США-м къы зэры фIэ-
щIым хуэдэу ар «гъэмэ-
щIауэ» къэбгъэсэбэпынри 
щыуагъэщ, абы къикIыр тIу-
ри дызыхуэмей къаугъэм 
 дунейпсо цIыхубэр хэддзэу 
аращ. 

Щэнхабзэмрэ 
политикэмрэ зэIэпэгъущ
Дыгъэгъазэм и 8-м Истамбыл щызэхэтащ илъэс къэс 

ирагъэкIуэкI «Пантин хьэндырабгъуэ дыщэ» саугъэ тым 
иращIэкI пшыхьыр. 

ЩЭНХАБЗЭРИ политикэри щы зэ хэт ди гъащIэм гулъы-
тэр щызыхьэхур гъэщIэгъуэным рэ щхьэпэмрэщ. Апхуэ-
дэхэм язу къыщIэкIащ Тыркум и президент Эрдоган Таийп 
Газиантеп  къалэм щыIэу щIалэгъуалэм щепсэлъа махуэм 
жиIахэр. Тырку лIыщхьэм зэры мы щIэкIэ игу къэкIыжащ 
езымрэ УФ-м и Президент Путин Владимиррэ хуэдэу къэ-
рал зехьэкIэм хэзы щIыкI цIыху нобэ рей дунейм зэ ры-
темытыр: «Ар щIыжысIэр си щхьэр къыхэзгъэщын папщIэ-
къым, ауэ сэ илъэс 22-рэ хъуауэ зызохьэ мы къулыкъур, 
апхуэдиз илъэскIэ и IэнатIэм пэрытщ Путин Владимири. 
Аращи, дэ тIум хуэдэу и лэжьыгъэм фIыуэ хэзыщIыкI те-
пщэ иджып стукIэ щыIэкъым». 

  Апхуэдэу щIэщыгъуэу ежьа хъыбарым щэнхабзэм 
зыщиу къуэдиящ. А махуэ дыдэм Истамбыл щызэхашащ 
1972 гъэ  лъандэрэ ирагъэкIуэкI, щэнхабзэм нэхъ пщIэ щы-
зиIэ саугъэтым ещIэкIа дауэдапщэр. Зэхьэзэхуэр зи жэр-
дэмри абы епха пшыхьыр зэзыгъэпэщри махуэ къэс Тыр-
кум къы щы дэкI «Хуитыныгъэ» газетырщ. Мылъкур къы-
зыбгъэдэкI «Пантин» IуэхущIапIэм и цIэр зэрыкIэрыпщIа-
ми артистхэм я зэхэтыкIэми уигу къегъэкI США-м и 
киногъуазджэм нэхъ лъапIэ дыдэу къыщалъытэ «Оскар» 
тыгъэм къыдекIуэкI Iэуэлъауэшхуэр. «Дыщэ хьэндыраб-
гъуэми» гъущI лъапIэм къыхэгъэжыкIа фэеплъ щхьэ хуэ 
дыщIыгъущ, хьэндыраб гъуэ щIыкIэу щIауэ. Ауэ ар зыхуэ-
гъэфэщапхъэр къыхэ зы хыр къэпщытакIуэхэракъым, «Хур-
риет» газетым и щIэджыкIакIуэхэрщ. «Сериал нэхъыфI 
дыдэ», «Актёр нэхъыфI дыдэ», «Актрисэ нэхъыфI дыдэ», 
«Сценарист нэхъыфI дыдэ», «Режиссёр нэхъыфI дыдэ» 
хуэдэу, пщIы бжыгъэм щхьэдох мы зэхьэ зэ хуэм и унэтIыны-
гъэхэр. Мы гъэм дауэдапщэр зэрырагъэ кIуэкI бжыгъэр 50 
ирикъуащ. 

 Дэтхэнэ ехъулIэныгъэми и щIыбагъым лэжьыгъэшхуэ 
къы  дэлъщ. Илъэс псом цIыху бэр тезыгъэуа джэгуакIуэхэр 
утыку къыщихьэкIэ, абыхэм я ролхэр къэгъэнауэ, я цIыху 
щIыкIэр, дуней тетыкIэр, Iэ щIа гъэм зэрыхэт кууагъыр на Iуэ 
къохъу. Псом япэ къыхэгъэ щыпхъэщ дауэдапщэр къызэ-
рызэIуаха «ЩIыхь саугъэтыр» зратахэм тырку цIыхубэм 
фIыуэ ялъагъу, адыгэ щылъху артисткэ Шорай Тюркан 
зэрахэтар. УедэIуэным и мызакъуэу, уеплъыну гъэщIэ-
гъуэнт зи напIэ къыдэ зымыхьейуэ утыкум ита, «Сценарист 
нэхъыфI дыдэ» тыгъэр зрата Шахин Не джати. Тырку 
цIыхубэр тIу изыщIыкIа дуней тетыкIэр нэхъ пасэу зи гугъу 
тщIа «Гулъ плъыжьхэм» хэзыгъэзэгъэфа сценаристым зы-
къиумысащ а фильмым къыхэщ Зейнэб и хъыбарыр езым 
и анэм деж къы зэрыщежьамкIэ. Еджэ ным хуэпабгъэ 
хъыджэбзым а Iэмалыр зыIэригъэхьэн папщIэ, гугъуе-
хьышхуэм пхы кIын хуей мэхъу. «Еджэным щIэхъуэпсрэ 
пэт, апхуэдэ Iэмал зымыгъуэта, иджы дунейм ехыжа анэм 
срикъуэщ сэ, - жиIащ сценаристым, псалъэ ирата нэужь. – 
Насып сиIэти, си адэр цIыху щабэт, сызыхапIыкIа унагъуэ-
ми лей щызыхэсщIакъым. Ауэ а гуращэр зрамыгъэхъулIэ-
фу нобэ хэ ми хъыджэбз куэд дыдэ зэрыщыIэр сощIэ. Ди 
лэжьыгъэм и мыхьэнэуэ слъагъури а Тыркум и гулъ плъыжь 
цIыкIу хэр зыщIэхъуэпс щIэныгъэрэ IэщIагъэрэ ягъуэ-
тынырщ. 

А фильмым роль нэ хъыщ хьэр щызыгъэзащIэ Язы-
джиоглу Мерт хуагъэфэщащ «Актёр нэхъыфI дыдэ» сау-
гъэтыр. ЦIыхубэм ягу зы кIэрыпщIа щIалэм и къэпсэ-
лъэныгъэр фIыщIэкIэ гъэн щIат: зэи и закъуэу къэзымы-
гъанэ и Iыхьлыхэм, и лэжьэгъухэм, и ныбжьэгъухэм я гуапэ 
зэрищIын псалъэ щIэщыгъуэ хэр къигъуэтыфащ артист 
щIа лэм. «Актрисэ нэхъыфI дыдэу» тырку цIыхубэм къа-
лъытар «Бахар» фильмым роль  нэхъыщхьэр щызыгъэ-
зэщIа Эвгар Деметщ. Ищхьэ кIэ зи цIэ къитIуа Шахин Не-
джати пэджэжым ещхьу, Эвгари тепсэлъыхьащ цIыхубз-
хэр зэрыдакъузэм: «Сэ Эвгар Деметым и пIэкIэ Эвгар Мех-
мет гуэру сыщытамэ, мы саугъэтыр нэхъ тыншыжу 
къэс хьынкIи хъунут. Си ролым къы щызгъэлъэгъуэну 
сызыхуеяр цIыхубзым зыузэщIыпIэ зэригъуэтын хуейрщ. 
Дэнэ лъэныкъуэкIи уплъэмэ, нобэми цIыхухъухэр пэрытщ, 
псори нэхъ тыншу къаIэрохьэ. А щытыкIэр зыгуэркIэ 
 схъуэжыфауэ къыщIэкIмэ, си къалэныр згъэзэщIауэ 
къысщыхъунущ». 

 Къудамэ куэду зэхэт «Дыщэ хьэндырабгъуэм» сабий ак-
тёрхэр нэгъунэ щагъэлъэ пIащ, фIыкIэ зыщыгугъ щIалэ-
гъуалэри къыхагъэщащ. Щэнхабзэр апхуэдэу щагъэлъа-
пIэ щIыналъэу ущытыным нэмыщI, цIыхубэмрэ гъуазджэм 
хэт цIыхухэмрэ зэрызэлъэIэсым и щыхьэт хъуащ «Дыщэ 
хьэндырабгъуэм» и дауэдапщэр. 

ПщэдджыжькIэрэ а унэ-
м  кIэ сыщыблэкIкIэ, и гу-
пэм псоми фIыуэ тцIыху 
ав томашинэр Iутмэ, согу-
фIэ: ираджакъым, апхуэ-
дэу щыщыткIэ, узым зыри 
къигъэгузэвакъым.

ЗИ ГУГЪУ сщIыр Куба къуа-
 жэм и дохутыр амбулато-
рэрщ. Абы и унэщIэр ди 
республикэм лъэпкъ прое к т-
хэр зэрыщагъэзащIэм и 
 гъуджэщ. Кърагъажьэри, 
пIа лъэ кIэщIым зэфIагъэу-
ващ, къызыхуэтыншэу. 
Жы  Iэн хуейщ езы «амбула-
торэ» псалъэри кубадэсхэм 
я дежкIэ щIэуэ зэрыщытри. 
Нэхъапэм мыбы щыIар 
 къуажэ сымаджэщщ. Ко-
лоннэ дахэхэр Iуту къатитIу 
зэтет а унэр блэкIа лIэщIы-
гъуэм и 50 гъэхэм, уеблэмэ  
район сымаджэщуи щы-
тащ. Операцэхэр щащIырт, 
лъхуапIэ хэтт. Ауэ абы лъан-
дэрэ псы куэд ежэхащ, 
езыри кхъахэ хъуащ. Зэгуэр 
зыкъизыхыу щытар, къе-
лъэхъшэхыурэ, иджы амбу-
латорэм хуэ кIуащ.

- Дауи, къуажэ сымаджэ-
щымрэ амбулаторэмрэ я 
зэ фIэкIкIэ зэхуэдэкъым. 
Япэрейр IуэхущIапIэ щхьэ-
хуэщ, апхуэдэм и хуитыны-
гъэ псори иIэу. Дэ  район 
сымаджэщым ды щыщщ, и 
зы IэнатIэщ, - жеIэ амбула-
торэм и уна фэщI Хъусин 
Амир. - Ауэ абы къикIыр-
къым цIыхухэм я узынша-
гъэмкIэ тхьы жэуапым кIэ-
рыхуу: ди Iуэху зехьэ кIэхэм 
захъуэжми, ди къалэнхэр 
сыт щыгъуи зэ ры щытауэ 
къонэж. Ахэр псом япэу 
зыхуэгъэзари, къэ сымэ-
джам сыт и лъэныкъуэкIи 
икIи и чэзум дыдэ Iэпыкъу-
нырщ. Дауи, абы хэм яхохьэ 
цIыхур  къэ мы сымэджэным 
егъэ щIы лIа уэ махуэ къэс 
зэ   фIэ гъэкIын хуейхэри.

 2006 гъэм ди Къэбэрдей-
Балъкъэр къэрал универ-
ситетым и медицинэ къуда-
мэр къиуха иужь, Налшык 
къалэм, Бахъсэн районым, 
хэбгъэзыхьмэ, лъэхъуэ-
щым  узыншагъэр хъумэ ны м-
кIэ IэнатIэ зэмы лIэу жьы -
гъуэхэр щезыхьэкIа Хъу-
синым, дауи, фIыуэ ещIэ 
зытепсэлъыхьыр. Куба  къы-
зэрыщалъхуар икIи къы-
зэрыщыхъуар, абы щыщ 
куэдым благъагъэрэ цIыху-
гъэкIэ зэрапыщIар къэп-
лъытэмэ, и къуажэгъухэр 
зыхуэныкъуэхэмрэ ахэр зы-
щIэхъуэпсхэмрэ куууэ зэ ры-
щыгъуазэми шэч хэлъ-
къым.

«Ди къалэнхэр сыт
щыгъуи зэрыщытауэ къонэж»

ЗэрыгурыIуэгъуэщи, нэ-
хъы бэу зытригъащIэр 
езым рэ и унафэм щIэт-
хэмрэ я лэжьыгъэрщ, ар 
зэпэщу ирахьэкIын папщIэ 
яIэ Iэмалхэрщ. Абы хэм за-
убгъуащ унэщIэ зэ ры-
хуаухуэрэ. Ар къызы хэкI ри 
гурыIуэгъуэщ: «Узынша-
гъэ» лъэпкъ проектыр, да-
уи, зыхуэгъэзар унэщIэ хэр 
яухуэн е щыIэхэр къанэ 
щымыIэу къагъэщIэ рэщIэ-
жын къудейркъым. Увы-
пIэш хуэ щеубыд ахэр иджы-
рей IэмэпсымэхэмкIэ, хущ-
хъуэхэмкIэ, нэхъыщхьэра-
щи, зи IэщIагъэм куууэ 
хэзыщIыкI лэжьакIуэхэмкIэ 
къызэгъэпэщыным. Абы и 
лъэныкъуэкIэ къэралым и 
хьэкъ къызытринэркъым.

- Псом япэу къыхэзгъэ-
щыну сыхуейт ди деж 
 дохутыри 7 зэрыщылажьэр,- 
къыз жиIащ Хъусиным - те-
рапевтитI - Къуэдзокъуэ 
Джу  лианэрэ Жэнэтай Ас-
темыррэ, педиатритI - 
 Къанкъул Валерэрэ Хур-
таевэ Марьямрэ, гинеколог 
Шыгун Милонэ, сэ, до-
хутыр-лаборант ДыщэкI Ле-
ся. Ди щIэгъэкъуэныфIщ 
фельдшери 4-мрэ медсе-
стра 16-мрэ, дэIэпыкъуэгъу 
псын щIэм и шофери 4-р, 
санитари 2-р. Ар къару 
цIыкIукъым.

- Хэбгъэзыхьмэ, къару-
ушхуэщ. Ауэ дэнэ щIэныгъэ 
нэхъыщхьэ зиIэ апхуэдиз 
дохутыр къыздифхар? Мы 
къуажэм сыщыпсэу пэтми, 
сэ уэ, Къанкъул Валерэ, 
ДыщэкI Леся сымэ фIэкIа 
адрейхэм я цIэхэр иджы 
фIэкIа зэхэсхакъым. Дэнэ 
ахэр къыздикIар? - сыщIэуп-
щIащ сэ.

- Ар зи фIыщIэр «Къуажэ 
дохутыр» къэрал програм-
мэрщ. Уэри, дауи, ущыгъуа-
зэу къыщIэкIынщ абы Iэ-
щIагъэлI ныбжьыщIэхэм я 
дежкIэ IэмалыфIхэр къызэ-
рызэIуихым. Ахэр къагъэ-
сэбэп. Ди деж я Iуэху нэхъ 
къыщикIыну къалъытэри, 
къытхуэкIуащ икIи щIегъуэ-
жауэ си гугъэкъым. Сыт 
хуэдэу щымытами, Куба дэ-
зэгъащ, цIыхухэм хъар-
зынэу зыкърагъэлъэгъуащ, 
куэдым ядоIэпыкъу.

Иджы IэмэпсымэхэмкIэ 
фыкъызэрызэгъэпэщам и 
гугъу уэзгъэщIынут.

- КъытхуэкIуэхэм анализ-
хэм я нэхъыбэр мыбы къа-
щыIыдох, хущхъуэхэр щаху-
дотх. МыувыIэу мэлажьэ ди 
клинико - диагностикэ лабо-
раторэмрэ физиокабине-
тымрэ. Иджы апхуэдэхэр 

яIэщ амбулаторэхэм. Ауэ 
«биохимие»-р ди районым 
щыщ къуажэхэм щащI-
къым, ди закъуэщ ар зы-
хузэфIэкIыр, - зэрыригуш-
хуэр плъагъуу жэуап къызет 
Амир. - Ар зи фIыгъэри ди 
дохутыр-лаборант ДыщэкI 
Леся и зэ фIэкIырщ.

Сэ къестхэкIыжынукъым  
цIыхухэм мы амбулато-        
рэм щыхуащIэ Iуэхутхьэбзэ 
лIэу жьыгъуэхэу Хъусиным 
кърибжэкIахэр - ахэр куэд 
мэхъу.

НаIуэу зэрыщытщи, сы-
маджэр бгъэхъужын нэхъ-
рэ ар умыгъэсымэджэныр, 
и узыншагъэм хуэбгъэса-
къыныр нэхъ тыншщ. Ауэ 
ар зэ еплъыгъуэкIэщ. Куэ-
дыр (псом хуэмыдэу 
 къуажэдэсхэр) узым ири-
удыхукIэ «къикIуэтыр-
къым», езыр -езыру къызэ-
фIэувэжыным щогугъ. Ар 
къигъэлъэгъуащ, псалъэм 
папщIэ, «коронавирускIэ» 
зэджэ пандемие бзаджэм и 
зэманми. Дохутырхэм (зи 
гугъу тщIы амбулаторэм и 
лэжьакIуэхэри яхэту) я 
псэемыблэж лэжьыгъэм и 
фIыгъэкIэ гъащIэ куэд къы-
зытенащ. Узым ухуэбэ лэ-
рыгъ хъунукъым. Ар пасэу 
къэхутэнырщ икIи хэмы-
гъэкIэсэнырщ нэхъыщхьэр. 
ТерапевтитIым Куба  Iы хьитI 
иращIыкIри, я кIэлъып лъы-
ныгъэм щIагъэуващ. Пе-
диатрхэм я кIуапIэр еджа -
пIитIымрэ сабий са дым-
рэщ. Дохутырхэр зэпы-
мыууэ яхуозэ еджакIуэхэм, 
абыхэм ныбжьыщIэхэр 
хуау   щий узыфэ куэдым зэ-
рызыщахъумэнум. Мыбы а 
Iуэхум апхуэдизу мыхьэ-
нэшхуэ щратри,  хэбгъэ-
зыхь   мэ, Амир сызэрыхуэзэу 
япэу икIи къытригъэзэжурэ 
къыхигъэщар аращ.

Мис апхуэдэщ зэгуэр рай-
центру щыта, иджы пхы-
дзауэ къалъытэ Куба и гъа-
щIэм щыщ зы лъэныкъуэр. 
КъэщIэрэщIэжа амбула-
торэр зытет уэрамым узэп-
рыкIмэ, къыщытщ ТхьэкIу-
мащIэ Андулыхь и цIэр 
зезыхьэ школым и унэ абра-
гъуэу нэхэр пIэпызыхыр. Ар 
зэраухуари, сабий садым и 
иджырей псэуалъэ зэрыпа-
щIыхьри, Куба хуэкIуэ гъуэ-
гуу километр 13 зи кIыхьа-
гъыр къыпхуэмыцIыхужыну  
зэ рырагъэфIэкIуари   лъэп къ 
проектхэр Къэбэрдей- 
Балъ къэрым егугъуу зэ ры-
ща гъэзащIэм я щы хьэтщ. 
Аращи, мы IуэхущIапIэм и 
закъуэкъым лэжьыгъэфI 
щы зэ фIахыр.

- Дэ хуабжьу дигъэгуш-
хуащ ди унэщIэр къы зэ-
рызэIуахым егъэщIылIа да-
уэдапщэхэм КъБР-м и Iэта-
щхьэ КIуэкIуэ Казбек зэ ры-
хэтам, - къызжиIащ Хъусин 
Амир дыщызэбгъэ дэкIы-
жым.

- Абы къегъэлъагъуэ къэ-
ра лым и нэIэ къызэрытте-
тыр, абы сыт и лъэныкъуэ-
кIи зыкъытщIигъэкъуэну зэ-
римурадыр. Дэ къытхуэ нэ-
жыр ар къы  зэрытщыгугъыр 
дгъэпэ жынырщ.

 
  ШАЛ Мухьэмэд,

   КъБР-м щIыхь зиIэ и 
журналист.

ХЪУСИН Амир: 

«Хы тхьэрыкъуэм» узригъэгупсысхэр
щIащ. Псалъэм папщIэ, дра-
мэ лIэужьыгъуэхэмкIэ Iэзэ 
Шекс пир, Лопе де Вегэ, Мо-
льер сымэ я теплъэгъуэхэр 
зытеухуар зы Iуэху гъуэ за-
къуэщ. Ибсен, Метерлинк, Че-
хов сымэ зэхалъхьэ пьесэхэр 
романым хуэбгъэдэфын хуэ-
дизу, унэтIыныгъэ зыбжанэкIэ 
зэхэкIыу апхуэдэщ. А гупсысэр 
зэрыпэжым и щыхьэту къоув зи 
гугъу тщIы «Хы тхьэрыкъуэ ри». 

Сыт тхыгъэм къежьапIэ хуэ-
хъур? Жэуап куэд къыхуэб-
гъуэ  ты фынущ а упщIэм. Чехо-
вым езым и нэкIэ илъэгъуат 
сурэтыщI Левитан Исаак хы 
тхьэ рыкъуэ гуэр зэриукIар. 
Ла жьэ зимыIэ бзур цIыхум и 
гукъыдэж щхьэзыфIэфIым 
зэры текIуэдар  гущIэгъу зы-
хэлъ дохутырым игу къинэжа-
уэ къыщIэкIащ. Куэдым жаIэ 
пьесэм лъабжьэ хуэхъуа лъа-
гъуныгъэ хъыбарри зэпхар 
Левитану. Ауэ хэт шэчыншэу 
жызыIэфынур тхакIуэм и ша-
къэр зыхигъауэ гъащIэ Iы-
хьэр?! 

«Хы тхьэрыкъуэм» щаукIыр 
бзум и закъуэкъым. Чеховым 
а теплъэгъуэ дыдэм нэгъуэщI 
купщIэ щIелъхьэ: зи насып 
къэ кIуэгъуэ хъыджэбз Зареч-

нэ Нинэ пьесэм роль нэ-
хъыщхьэхэм яз щызыгъэза-
щIэ Тригориным пIалъэ кIэщI-
кIэ дехьэхри, игури и къэкIуэ-
ну махуэ къабзэри хуекъутэ. 
Абы зэрыпэщIэувэн къару зы-
дэзымыгъуэтыжа, хъыджэб-
зыр фIыуэ зылъагъу Треп ле-
вым зеукIыж. Къуажэхьу тха-
кIуэм сыт къигъэнар жыпIэмэ, 
«Хы тхьэрыкъуэм» комедие 
зэ рыфIищарщ. Дауэ зызыу-
кIыж лIыхъужь зыхэт пьесэм 
комедие зэрыфIэпщынур? 
Пэж дыдэр хэт ищIэн, ауэ 
адыгэбзэкIэ «дыхьэгъ» жы-
хуэ тIэ жыпхъэрщ ар зыхуэ-
кIуэр. Треплевым хуэдэ щIалэ 
гу къабзэм зыщIиукIыжын 
хуэдиз хъуртэкъым пьесэм я 
Iуэху дэкIрэ цIэрыIуэу къыхэу-
ва Аркадинэмрэ Тригори-
нымрэ я дуней тетыкIэр. 

Театрым и зэманыгъуэм щы-
гъуэ пьесэр гъэувын  хуе   йуэт 
къызэралъытэр,  укъ  е джэныр 
яфIэмащIэт. «Хы тхьэры-
къуэр» япэу щагъэува Алек-
сандринскэ театрым ар 
«щыкIуэцIрыхуащ». Езы Чехо-
вым зигъэпщкIури, щэхуу те-
атрым щIэкIуэсыкIыжауэ щы-
тащ, апхуэдизкIэ гукъутэт тхы-
гъэм и япэ утыку ихьэгъуэри. 

Нэгузыужьымрэ дыхьэшхэ-
нымрэ зыхуэзыгъэхьэзыра 
цIы ху хэр иджыри хуэхьэзыр-
тэкъым тхакIуэм и гупсысэ 
куу хэу гъащIэр къызэзы-
гъэдзэкI хэм. «Хы тхьэрыкъ-
уэр» зыубхэр апхуэдизкIэ куэд 
хъуати, уеблэмэ Чеховыр хы 
тхьэрыкъуэм тесу лъатэу ка-
рикатурэ ящIауэ щытащ. Ак-
тёрхэм жаIэн хуей псалъэхэр 
зрагъэщIатэкъым икIи зы-
тепсэлъыхьыр къагуры Iуэр-
тэкъым. ЩытыкIэм зэуэ зихъ-
уэжащ илъэсищ дэкIа нэужь, 
«Хы тхьэрыкъуэр» щIэуэ къэу-
нэхуа, Станиславский Конс-
тан тинрэ Немирович-Данчен-
кэ Владимиррэ я театрыщIэм 
щагъэувыжа нэужь. Ста-
ниславскэм Тригориным и ро-
лыр игъэзэщIащ, иужькIэ тха-
кIуэм щхьэгъусэ хуэхъуа 
Книп пер Ольгэ – Аркадинэм 
ейр. 

«Хы тхьэрыкъуэр» езы театр 
гъуазджэмрэ литературэмрэ 
ятеухуауэ пхужыIэнущ. ТхакIуэ 
цIэрыIуэ Тригоринымрэ ар-

тисткэ цIэрыIуэ Аркадинэмрэ 
я пащхьэм щокIуэкI тхэн щIэ-
зыдза Треплевымрэ артисткэ 
хъуным щIэхъуэпс Заречнэм-
рэ я гъащIэр. ЦIыхубэм ягъэ-
фIа хэм я губыдагъым и Iэу-
жьу, щIалэмрэ хъыджэбзым-
рэ насыпыншэ мэхъу. Чехо-
вым сыт щыгъуи зы гупсысэ 
закъуэкъым зэхыуигъэхыр: 
театрыншэу упсэуфынукъым 
щыжиIэм деж, театрыр лейщ 
жызыIэ гуэри къыхегъэувэ 
тхы гъэм. ТхакIуэхэмрэ лите-
ратурэмрэ, артистхэмрэ теат-
рымрэ апхуэдиз пщIэ яIэ 
щхьэ кIэ, а IэщIагъэхэм зезы-
та хэм цIыху пэжу къахэкIыр 
апхуэдизкIэ мащIэщи, абыхэм 
къагъэлъагъуэ щапхъэ Iейм 
цIыхубэр тоунахъуэ. Армырауэ  
пIэрэ Чеховым дигу къигъэ-
кIыну зыхэтар? Треплевыр и 
анэ-артисткэм къызэ рыри-
мыгъэлыфари Заречнэр Три-
горин-тхакIуэм къызэригъэп-
цIари щыплъагъукIэ, ап хуэдэ 
дыдэу лъапIэу пIэрэ литера-
турэр, щэнхабзэр, гъуазджэр 
жумыIэнкIэ Iэмал имыIэу, 
упщIэ ткIий къытхуегъэув Че-
ховым. Аращ ар хуэфащэу ду-
нейпсо классикэм и Iыхьэ щIэ-
хъуар.

Сытхэр уи псэукIэ, къуажэ?

Къар дэн Маритэ, Къумахуэ Ас-
лъэн, Нэ щIэпыджэ Замирэ, Чэ рим 
Марианнэ, Щхьэ щэмыщI Изэ.

Налшык ГъуазджэхэмкIэ и школ 
№1-м щапхъэу ялъытэ и «Озорницы» 
къэфакIуэ ансамблым и унафэщI  
Мез Светланэ и IэщIагъэм пэрытщ 
илъэс 50 хъуауэ. Краснодар къыща-
лъхуащ зи хъуэпсапIи, гъащIи, гупсы-
си къафэм езыпха бжьэдыгъу пща-
щэр. Зэгуэр балетым игъэпIейтея 
хъы джэбз цIыкIур и хъуэпсапIэм 
кIэлъыкIуащ. Иджы и гъэсэнхэм зэ-
пеуэхэм текIуэныгъэхэр къыщахь, 
зэфIэкIхэр ягъэлъагъуэ, ехъулIэны-
гъэхэр яIэщ. Сабийхэр гъуазджэм 
дебгъэхьэхыныр, къафэм и бзэр къа-
гурыбгъэIуэныр, я псэм зыхэщIэкIэ 
къебгъэщIэныр жэуаплыныгъэ ин зы-
пылъ IэщIагъэщ. Светланэ а жэуап-
лы ныгъэр зыхещIэ икIи абы зэ ры-
пэлъэщым насыпыфIэ ещI. Къафэм 
и хъуреягъым етщIэкIа уэршэрыр 
къы щIэддзащ Светланэ ГъуазджэмкIэ 
школым лэжьэн зэрыщригъэжьам-
кIэ…

- ГЪУАЗДЖЭМКIЭ школым лэжьэн 
щы щIэздзащ 1988 гъэм. КъафэмкIэ 
къу  дамэр абы зэрыхэтрэ илъэс 40 
мэхъу. МакъамэмкIэ школым цIыкIухэр 
къа фэм сэ щыхуэзгъасэрт. Школым и 
уна  фэщIу щыта Мыз Иринэ гу лъитащ 
си деж къекIуалIэхэм къэфэным хуэнэ-
хъуеиншэ, абы гурэ псэкIэ дихьэх куэд 
зэ ра  хэтым. Апхуэдэ гупсысэхэр къы-
щы зжиIэм, сабий зэчиифIэхэр къы-
хэтшри гуп ирикъуащ, хореографием-
кIэ къудамэ зэдгъэпэщащ. Къудамэм и 
уна фэщIу сылэжьащ илъэс куэдкIэ. 

- «Озорницы» къэфакIуэ гупыр абы 
щыгъуэ къэунэхуа?

- Ансамблыр къыщыунэхуар 2002 
гъэрщ. ГъуазджэхэмкIэ школым и къу-
дамэхэр къалэ курыт еджапIэ куэдым 
щыIэщ. Сэ Налшык 7-нэ школым са-
гъэкIуати, абы щеджэ цIыкIухэм къа-
фэм хуэгурыхуэхэр къахэсшащ. Къы-
хэзгъэщынут, школым и унафэщI Хъар-
зынэ Заур ди дэтхэнэ зэфIэкIми ехъу-
лIэ ныгъэми гулъытэ зэрыхуищIыр. 

Сабийхэм къафэ щIэщыгъуэхэр 
яхуэзгъэуву щIэздзащ. Езыхэми абы я 
гур зэрыхигъахъуэр слъагъурт. Ап хуэ-
дэу щыхъум, зэпеуэхэм зыкъыщы-
дгъэлъэгъуэну и гъуэ хъуауэ къэс лъы-
тэ ри, республикэ, къалэ зэпеуэхэмкIэ 
къы щIэддзащ. Къапщтэмэ, абы щы-
гъуэ апхуэдэуи зэхьэзэхуэ куэд екIуэ-
кIыр тэкъым. Иджы махуэ щIагъуэ къэ-
мынэу къызэрагъэпэщ къафакIуэхэм, 
уэрэджыIакIуэхэм я зэпеуэхэр (е кон-
цертхэр). 

- КъэфакIуэ гупым и фIэщыгъэр 
дэнэ къикIа?

- 2011 гъэм зэпеуэ дыхэтыну зыдгъэ-
хьэ зырырт. Къафэхэр, фэилъхьэгъуэ-
хэр хьэзырт, ауэ зыхедгъэтхэн папщIэ 
Iэмал имыIэу ди фIэщыгъэр къэд-
гъэлъэгъуэн хуейт. Си гъэсэнхэм я адэ-
анэхэри, езы цIыкIухэри, сэри дегуп-
сысырт дыкъызытеувыIэнум. Абы ири-
хьэлIэу, мо пщащэ дырипсырийхэр 
зэрызехьэ щыхъум, «Какие же вы озор-
ницы!» щажесIэм, сабийхэми а махуэм 
кърихьэлIа адэ-анэхэми зэдапхъуэтащ, 
«Мис, гупым цIэ хьэлэмэт къыхуэбгъуэ-
тащ!» - жаIэри. Апхуэдэу «Озорницы» 
дыхъуащ. 

- «Щапхъэ зытепх хъун» цIэр сыт 
щыгъуэ къыфхуагъэфэща?

- 2016 гъэм. Зэхьэзэхуэ куэдым дыхэ-
тат, зэпеуэхэм увыпIэхэр къыщытхь зэ-
пытт, щIыхь, фIыщIэ тхылъхэр ди куэдт, 
къафэщIэхэр зэхэдгъэувэрт. Ставро-
поль, Железноводск, Псыхуабэ кIэщI-
кIэщIурэ дыкIуэрт, ехъулIэныгъэхэри 
диIэт. Арати, ГъуазджэхэмкIэ сабий 
шко лым и унафэщI Темыркъан Людми-
лэ гукъэкI ищIри, КъБР-м Щэнхабзэм-
кIэ и министерствэм абы теухуа тхыгъэ 
едгъэхьащ. Ди лэжьыгъэр къапщыта 

нэужь, «Образцовэ» цIэр къытфIащащ. 
ИкIи абы дызэрыхуэфащэм IуэхукIэ 
щы хьэт дытехъуэжын хуейщ илъэсищ 
къэс. Къафэу дгъэхьэзырхэр, ди ди-
пломхэмрэ щIыхь тхылъхэмрэ, сурэт 
гъэтIылъыгъэхэр, видео теплъэгъуэхэр 
- псори диIэщ. Иужьу а къэпщытэны-
гъэм дызэрыхэтрэ куэд щIакъым. 

- Зэпеуэу фызыхэтахэм зыгуэр къа-
хэбгъэщхьэхукIрэ? 

- Иужьу дыхэтащ «Радуга талантов» 
урысейпсо зэпеуэм. Абы япэ увыпIэу 
тIурэ, зы Гран-прирэ къыщахьащ си 
гъэ сэнхэм. Мис абы псом хуэмыдэу 
игъэ гушхуащ сабийхэр. 

- Къафэм, балетым узэрыдихьэхам, 
щIэ дзапIэ пхуэхъуам и гугъу къыт-
хуэпщIын?

- ПэщIэдзэ классым сыщIэтIысхьа 
нэужь, спорт гимнастикэмкIэ еджапIэм 
щыIэ гупым сыхагъэхьащ. Хъарзынэу 
сы хэзагъэрт, сыкъизыгъэкIуэт щы мы-
Iэу. Зэгуэрым художественнэ гимнасти-
кэм зыщыхуагъасэ пэшым сыщIэп-
лъащ. Хъыджэжбз цIыкIухэр пхъэ убы-
ды пIэм бгъэдэту, я пкъыр захуэу яIы-
гъыу, я Iэпкълъэпкъыр лантIэ ящIу 
щыс лъэгъуам, сехъуэпсат. Абы щыгъуэ 
сщIэртэкъым ар балету. Ауэ си гур къи-
лъэтыным хуэдэт. СызыIэпишати, щIэх-
щIэхыурэ сахукъуэплъ хъуащ. Спорт 
гимнастикэмкIэ дерсыр дэ щыдухым 
ирихьэлIэу, абыхэм къызэхуэсу щIа-
дзэрти, зыгъасэм селъэIури, я дерсым 
сыщIыхьэурэ сакIэлъыплъу, ящIэр 
сщIэжу къэзублащ. 

Балетыр абы щыгъуэ фIыуэ слъэ-
гъуащ, си гъащIэр абы зэреспхами 
хъы бар гъэщIэгъуэн иIэщ. Етхуанэ 
классым сыщеджэрт. Зэгуэрым шко-
лым сыкъикIыжу си классэгъу щIалэ 
цIыкIум и шыпхъум сыхуэзати, къыз-
жиIащ: «ПщIэрэ, сэ нобэ Опперетэм и 
театрым сыщыIащ. Абы балет студие 
къыщызэIуах. Ди ныбжьым итхэр нобэ 
къыхахырти, сэ сыпхыкIакъым къэп щы-
тэ ныгъэм. Уи ныбжьхэр зыхиубыдэ гу-
пыр пщэдей сыхьэти 4-м зэхуэсынущ». 
Си гур къигуфIыкIащ. СыкIуащ сту-
дием. КъызэрыщIэкIымкIэ, къэп щы та-
кIуэхэр къоплъын щхьэкIэ, уи анэм абы 
теухуауэ лъэIу итхын хуейт. Сэ си анэм 
ищIэххэтэкъым студием сыкIуэу. Яжы-
зоIэ си анэр щыIауэ, тхыгъэри щIи-
лъхьауэ. Сыхагъэхьэ. Сэри гъэсакIуэ 
тхуэхъунухэм сахоплъэри, теплъэкIэ си 
гум къыдыхьэр къыхызох. Апхуэдиз 
мыхьэнэ естырт сызыгъэсэнум. Абы и 
гупым сыхэтын щхьэкIэ, къыпэщIэхуэ 
классхэм сыкIуэурэ сыхезгъэубыдэн 
 хуей хъурт. Мис апхуэдэу, Опереттэм и 
театрым и балет студием сыкъыщыху-
тат. ИужькIэ, ар Григоровичым и балет 
студие ящIащ. 

- ЩIэныгъэ щызэбгъэгъуэтар дэнэ, 
Светланэ?

- Еянэ классыр къэзуха нэужь, Крас-
нодар культпросветучилищэм сыщIэ-
тIыс хьащ. Ар Северскэ станицэм щы-
Iэт, Краснодар уикIыу сыхьэт гъуэгуанэ 
дэлът. Балет студием пэIэщIэ сызэры-
хъур си жагъуэт. Iэмал сызэрихуэу абы-
кIэ сыкIуэрт, теплъэгъуэхэр щагъэув кIи 
сыхэтт. Уеблэмэ къэхъуащ тхьэмахуэкIэ 
еджапIэм сыщымыкIуа, студием и лэ-
жьыгъэм сыхэмыкIыфурэ. Сысымэ-
джауэ справкэ схузэригъэпэщын хуей 
хъуат си адэм. Сытми, илъэс ныкъуэ 
фIэкIа сымыкIуауэ, зизгъанэри сыкъы-
щIэкIыжащ культпросвет училищэм. 
Курыт еджапIэм згъэзэжыфынутэкъы-
ми, пщыхьэщхьэ щколым зыхезгъат-
хэри, абы щыпысщат еджэным. Илъэс 
дэкIри, Налшык культпросветучилищэм 
сыщIэтIысхьащ. Си ныбжьэгъу хъы-
джэбзи сщIыгъуу сыкъэкIуат Налшык. 
Абырэ сэрэ Налшык дыщызэдеджэри, 
зэгъусэуи Краснодар къыщыдухыжащ 
ЩэнхабзэмкIэ институтри. Ауэрэ уна-

гъуэ сихьэри, Къэбэрдей-Балъкъэрым 
сыкъэIэпхъуащ. Налшык сыткIи си гум 
къыдыхьащ. Краснодар къалэм ады-
гэхэр апхуэдэу щымыкуэдми, мыбдеж 
адыгэбзэр гум щызу щызэхэсх Хэку 
схуэхъуащ. Краснодар сыщыкIуэхэм де-
жи, си къалэ дахэм сыкъыхуозэшыр, си 
гур мыбы щызгъэтIылъащи. 

СыкъэIэпхъуа нэужь, илъэскIэ Щэн-
хабзэмкIэ профсоюзхэм я унэм сыщы-
лэжьащ. ИужькIэ гъуазджэхэмкIэ шко-
лым сыкIуащ. Абырэ сызыщеджа ин-
ститутымрэ сахэдэну Iэмал сиIэти, са-
бийхэм сахэтыныр къыхэсхауэ щытащ. 

- Сабийхэм уадэлэжьэну сыт гу-
къыдэж къозытыр?

- Езы сабийхэр фIыуэ зэрыслъагъум, 
абыхэм я псэ къабзагъэм, я нэгум 
 кърих гуфIэгъуэм, ехъулIэныгъэхэр 
щаIэм деж «дамэ къазэрытекIэм». 
ЩIэ щыгъуэ гуэр къахуэзгупсысмэ, 
 къа фэщIэ яхуэзгъэувмэ, си гукъы-
дэжым зеIэт. Езы сабийхэми сыхуа-
гъасэ куэдым, пэжым ухуеймэ. 

- Нэхъыбэу сыт хуэдэ къафэ узэлэ-
жьыр?

- Сабийхэр макъамэм и дунейм хызо-
шэ япэ дерсхэм щегъэжьауэ. Ар зы хэп-
щIэн хуейщ зебгъэкIуфын щхьэкIэ. 
Чайковскэмрэ Бетховенрэ я макъа-
мэхэр классикэ къафэ щызгъэувкIэ 
къэзгъэсэбэпыну сфIэфIщ. Дгъэхьэзыр 
къафэхэм яхэтщ зыбжанэрэ фIэкIэ 
 ды мыгъэлъэгъуаи гупыр къызэ рыу- 
 нэ хурэ къыддэгъуэгурыкIуэхэри. Гъуаз-
джэхэмкIэ школым и программэр къа-
фэхэмкIэ къулейщ. Хачатурян и «Чипо-
лино» балетым и макъамэмкIэ згъэу-
ващ «Редиски», «Вишенки» Iыхьэхэр 
(лIэужьыгъуэхэри). Вивальди и макъа-
мэм къытесщIыкIащ «Гукъыдэж» жы-
хуиIэр. «Сабийхэмрэ ныбжьыщIэхэмрэ 
папщIэ тхылъхэм я тхьэмахуэ» жыхуи- 
Iэ Iуэхур республикэм илъэс къэс що-
кIуэкI школакIуэхэм я гъатхэ зыгъэп-
сэхугъуэм ирихьэлIэу. Iуэхур дэри до-
гъэдахэ къафэкIэ. ГупсысэкIэ тхылъым 
и мыхьэнэм пэджэжу, куэдми ягу ды-
хьарэ щIэупщIэ иIэу абы папщIэ дэ ди-
Iэщ «Буратино» къафэр. 

Классикэм нэмыщI, лъэпкъ куэдым я 
къафэхэр догъэлъагъуэ. «Калинка», 
«Кадриль» урыс къафэхэр, итальян 
«Тарантелла»-р, нэгъуэщI куэди. Урыс 
щэнхабзэм дыпэджэжу «Калинка»-м 
куэдрэ дыкъэфащ. Иджы абы и нехьэ-
къехуэу диIэщ «Матушка Русь» уэрэ-
дым тету дгъэпсари. «КОДУМАА» эс-
тоние лъэпкъ жылагъуэ зэгухьэныгъэм 
щIыгъуу дгъэхьэзырат къафэ зыбжанэ. 
Абыхэм ящыщу «Через ножку» жы-      
хуиIэр иджыри тфIэфIу догъэзащIэ. 
Эстонием и лIыкIуэу (посол) Урысей  
Федерацэм щыIэм и щIыхь тхылъ 
къысхуа гъэфэщауэ щытащ а лэжьы-
гъэм папщIэ. 

- Макъамэ гуэрым удихьэхыу абы 
тещIыхьауэ къафэ щызэхэбгъэувэ 
къэхъурэ? 

- Къохъу куэдрэ. Вивальди и макъа-
мэхэр сфIэфIщ, псалъэм папщIэ. Абы-
хэм ящыщ зым къытезгъэзэжурэ куэд-
рэ седаIуэрти, мис абы тету згъэувауэ 
щытащ «Гукъыдэж» зыфIэсща къафэр. 
Си гъэсэнхэри екIуу хэзэгъащ си нэгум 
къыщIэзгъэхьа теплъэгъуэм. 

- Зэпеуэу фызыхэтахэм къыщывата 
щIыхь тхылъхэм нэмыщI, гъуазджэм 
хэплъхьа гуащIэм теухуауэ сыт къып-
хуагъэфэща?

- Налшык къалэ администрацэм и 
диплом зыбжанэ, КъБР-м Щэнхабзэм-
кIэ и министерствэм и диплом сиIэщ. 

- Уи IэщIагъэм гъащIэм хилъхьэ 
IэфIым арэзы утохъуэ…

- Пэжщ. СыгуфIэу лэжьапIэм сокIуэ, 
фIыуэ слъагъу гъэсэнхэр къыспожьэ. 
IэщIагъэкIи унагъуэкIи сынасыпыфIэщ!

Епсэлъар ГУГЪУЭТ Заремэщ. 

Кавказ Ищхъэрэм Ста-
тистикэмкIэ и управленэм 
къызэритамкIэ, 2024 гъэм 
и щIышылэ - жэпуэгъуэ 
мазэхэм къриубыдэу Къэ-
бэрдей-Балъкъэрым ерыс-
къыхэкIхэмрэ псыхэкI хэм-
рэ елэжь и IуэхущIапIэхэм 
къыщIагъэкIам я куэда-
гъым хагъэхъуащ 2023 
гъэм и апхуэдэ пIалъэм 
щыIа бжыгъэхэм елъы-    
тауэ. 

ХЭХЪУЭХЭР къагъэлъэ-
гъуащ хадэхэкI, пхьэщ хьэ-
мыщхьэ теIуэнтIахэмкIэ 
(про цент 14,7-кIэ), крахма-
лымкIэ (проценти 8-кIэ), нэ-
кулъ лIэужьыгъуэхэмкIэ 
(про центи 3,4-кIэ), тхъуцIы-
нэмрэ щэ дагъэ зэхэгъэвэ-
жахэмкIэ (процент 19-кIэ), 
шэ зэфэмкIэ (проценти 
9-кIэ), шатащхьэмкIэ (про-
центи 3,4-кIэ), Iус зэхэлъхэм-
кIэ (процент 54,5-кIэ). 

ПсыхэкIхэм елэжьхэм 
ящыщу хэхъуэ нэхъыбэ къэ-
зыгъэлъэгъуар сырэрэ (про-
цент 13-кIэ) псыIэфIрэ (про-
цент 16,4-кIэ) къыщIэзы-
гъэкI IуэхущIапIэхэрщ. Нар-
заныпсхэмкIэ бжыгъэхэм 
зэ рыхэхъуа щыIэкъым. Ап-
хуэ дэуи продукцэ нэхъыбэ 
къыщыщIагъэкIащ спир-
тым, фадэм, шагъырым, ли-
керым, н.къ. щелэжь Iуэху-
щIапIэхэми.

Къэдгъэлъэгъуэнщи, 2024 
гъэм и мазипщIым къриу-
быдэу псори зэхэту ерыс-
къыхэкIыу къыщIагъэкIам и 
и хэхъуэр про центи 103,6-рэ, 
псыхэкI хэмкIэ - процент 207-
рэ  хъуащ. 

ХЬЭЩЫКЪУЕЙ Олег. 

Хабзэ зэрыхъуауэ, УФ-м дзюдомкIэ щIыхь зиIэ и тренер Ныр Сеф и фэ-
еплъ 5-нэ илъэ сыщIэ зэхьэзэхуэ КъБКъУ-м и спорт комплексым щекIуэкIащ. 
Абы щызэпеуащ 2015 - 2016 гъэхэм къалъхуа щIалэ, хъыджэбз цIыкIухэр, 
псори зэхэту ныбжьыщIи 129-рэ.

 
Я ХЬЭЛЪАГЪ елъытауэ зыхэта гупхэм япэ увы пIэхэр къыщахьащ КIыщ Да-

мир, КIыщ Идар, Ахъуэхъу Марк, Куэшмэн Умар, Хьэтэ жьы къуэ Идар, Гафуров 
Руслан, Куэцэ Самир, Къущхьэ Мухьэмэд, Срыкъуэ Исмэхьил, ТеуныкI Эмир, 
КIэмпIарэ Астемыр, Щомахуэ Iэминэ, Шыд Денизэ, Азубэч Линэ, Уэзрокъуэ 
Минарэ, Абдуллаевэ Сарэ сымэ.

Зэхьэзэхуэм щытекIуахэмрэ къыщыхэжа ныкIахэмрэ медалхэр, фIыщIэ 
тхылъхэр, саугъэт лъапIэхэр иратащ. Абыхэм нэмыщI, Ныр Сеф и гъэсэнхэм 
къабгъэдэкIыу щIалэ цIы кIуищымрэ хъыджэбз цIыкIуищымрэ ахъшэ  саугъэтхэр 
хуагъэфэщащ. А псом ящхьэжу, зэпеуэм къэкIуа цIыкIухэр псори илъэсыщIэ 
IэфIыкIэхэмкIэ ягъэгуфIащ. 

Зэхьэзэхуэр къызэзыгъэпэщари абы хэтахэр зы гъэхьэзырари дзюдомкIэ «Ло-
комотив-Грин Хилл» клубырщ. Тренерхэр Джэданэ Залым, Мырзэбэч Азэмэт, 
Бэрэздж Светланэ, Куп Эдуард, Бэгъуэт Мухьэмэд, Сэралъп Олег, Къамбий 
Мартин сымэщ. 

АЛЫДЖЫКЪУЭ Руслан. 

Iэпкълъэпкъри псэри зыпсыхь IэщIагъэ

САБИИГЪУЭМ ды хуоп лъэ-
кIыжри, дыгъуасэ хуэ дэщ ар 
къыщызэднэкIар. БалигъыпIэ 
дызэриувэри куэд щIащ, 
щхьэж и гъащIэ гъуэгуи пхыт-
шащ. ИтIанэми, къыщIэдза-
пIэм дыщызэгъусащ, сабии-

КъБР-м Лъэпкъ Iуэхухэмрэ жылагъуэ  
проектхэмкIэ и министерствэм иригъэ-
кIуэкIа «Адэжь щIыналъэм: Къэбэрдей- 
Балъкъэрыр - ныбжьэгъугъэмрэ зэгуры Iуэ-
ныгъэмрэ я республикэщ» журналист зэ-
пеуэм щытекIуахэр республикэм и Жыла-
гъуэ палатэм щагъэлъэпIащ. 

- ЗЭПЕУЭР екIуэкIащ Хэкум къекIуэ лIэ жа  
ди лъахэгъухэм, хамэ къэрал щыпсэу ады-
гэхэм я гъащIэр къэгъэ лъэгъуэнымкIэ журна-
листхэм, къэ рал,  жылагъуэ IуэхущIапIэхэм я 
 гуп  сы сэхэр зэуIу ящIу. Зэпеуэм я  лэжьыгъэхэр 
кърагъэхьащ редакцэхэм, жур налистхэм, зэ-
гухьэ ныгъэхэм. ИкIи нэхъыфIхэр къыхахащ, - 
жи Iащ зэIущIэр езыгъэкIуэкIа, КъБР-м щIыхь 
зиIэ и артисткэ КIэхумахуэ Фатимэ. 

- Зэпеуэм кърагъэхьа лэжьыгъэхэм къахэт-
хащ нэхъ купщIафIэхэр. Мы Iуэхур илъэс къэс 
идогъэкIуэкI едгъэфIакIуэурэ. ДяпэкIэ гу-
лъытэ хуэтщIыну ди гугъэщ Къэбэрдей-Балъ-
къэ рым, Урысей Федерацэм щыIэ псэукIэм, 

Ди лъэпкъэгъухэм траухуа 
лэжьыгъэ нэхъыфIхэр

Налшык къалэм Kishev  
Art IуэхущIапIэм щекIуэ-
кIащ «Тра диции и современ-
ность в творчестве Мухади-
на Кишева» пресс-конфе-
ренцыр. УФ-м щIыхь зиIэ и 
художник, КъБР-м и цIыхубэ 
сурэтыщI, Художествэхэм-
кIэ Урысей Академием хэт 
КIыщ Мухьэдин къызэ-      
ралъхурэ илъэс 85-рэ щри-
къум ирихьэлIэу къызэра-
гъэпэща зэхыхьэ гуапэр теу-
хуауэ щытащ абы и гъа-
щIэмрэ гуащIэмрэ. 

- ГЪУАЗДЖЭМКIЭ ди жьэ-
гум хьэщIэ лъапIэхэр япэу 
фы  къызэрытхуеблэгъар Му-
хьэ динрэ сэрэ ди гуапэщ! Ис-
панием дыщыпсэуми, Мухьэ-
дин и гур сыт щыгъуи щалъ-

Мухьэдин  ныбжьэгъухэр  зэхуешэс

хуа щIыналъэмкIэ щыIэщ. 
Гуа пэщ Мухьэдин къыщалъ-
хуа махуэр Къэбэрдей-Балъ-
къэрым зэрыщыщигъэлъа-
пIэр, и лъэпкъэгъухэм, и 
 ныб жьэ гъухэм, благъэхэм, 
Iыхь лы хэм я гъусэу! - жиIащ 
су  рэ тыщIым и щхьэгъусэ 
Жаклин.

- «Дапхуэдизрэ дыгъужьыр 
умы гъашхэми, мэзымкIэ 
мап  лъэ», - адыгэ псалъэ-
жьым зэрыжиIэщи, си Хэку-
жьымкIэ - УрысеймкIэ, Къэ-
бэр дей-БалъкъэрымкIэ - зэ-
пымыууэ си гур щыIэщ. Зэ-
хыхьэм зыкърезыгъэхьэлIа 
дэт хэнэри фыслъагъуну си 
гуа пэщ! ЗэрыфщIэщи, сурэ-
тыщI гъуазджэр си гъащIэм 
къыгуэхыпIэ зимыIэщ, - 
жиIащ КIыщ Мухьэдин. 

Сурэт щIыным зэфIэ кIыш-
хуэ щызиIэ КIыщ Мухьэдин и 
ныбжьэгъухэмрэ лэ жьэгъу-
хэм рэ тепсэ лъы хьащ зэман-
зэманкIэ абы и творчествэм 
игъуэта зэхъуэ кIыныгъэхэмрэ 
зыужьыныгъэмрэ. 

Илъэс куэд щIауэ Мухьэ-
дин зыцIыху публицист, зэ-
дзэ кIакIуэ, радиожурналист 
Мэремкъул Ларисэ и пса-
лъэм къыхигъэщащ сурэ ты-
щIым и Iуэхур ефIэкIуэнымкIэ 
и щхьэгъусэ икIи и менеджер 
Жаклин щIэгъэкъуэнышхуэ 
зэрыхуэхъуар. 

КъБР-м и цIыхубэ художник 
Бгъэжьнокъуэ Заурбэч игу 
 къигъэкIыжащ Мухьэдинрэ 
абырэ Краснодар зэрыщызэ-
деджар, и ныбжьэгъум и 
 гъащIэр тыншу зэрыщы-

мытар, и адэр Хэку зауэшхуэм 
зэрыхэкIуэдар, и анэм дэIэ-
пыкъун папщIэ, еджэным 
къы щыдэхуэкIэ, ар заводым 
щылажьэу зэрыщытар. 
 Бгъэ жь  нокъуэм щIигъужащ 
Му хьэдин и гъащIэмрэ и твор-
чествэмрэ КъуэкIыпIэмрэ 
 Къу хьэпIэмрэ зэрыщы зэхэу-
хуэнар, апхуэдэу зэщхьэгъу-
сэхэр щыпсэу Испаниеми 
ижь и лэжьыгъэхэм къа зэ ры-
щIихуар. Абы жиIащ Мухьэ-
дин и сурэтхэм ди щIыналъэм 
и щIыпIэ дахэхэм, бгыхэм, 
 къурш уардэхэм увыпIэфI 
зэрыщаубыдыр, КIыщым и 
дуней лъагъукIэр, зыми хэ-
мыгъуащэ и Iуэху еплъыкIэхэр 
и лэжьыгъэ щхъуэкIэп лъы- 
кIэ хэм зэрыхэплъагъуэр, 
дяпэкIи и сурэт купщIафIэхэр 
игъэ лъэгъуэну, Жаклинрэ 
абы рэ узыншагъэ быдэ яIэу, 
зэкIэрымыхуу илъэс куэдкIэ 
зэдэпсэуну зэригуапэр. 

- Псоми фIыуэ ялъагъу ды-
гъэр, нэхурэ хуабэрэ зыдз 
абы и бзийхэр щыкуэдщ Му-
хьэдин и лэжьыгъэхэм. Уи 
ныбжьыр илъэс 90 щрикъур 
Iэмал имыIэу слъагъуну сы-
хуейщ! Щхьэгъусэ, щIэблэ 
 дахэ уиIэщи, дыгъэм гу щып-
хуэну, макъамэм хуэдэу уи 
гъащIэр дахэу епхьэкIыну 
 сынохъуэхъу, куэдрэ Тхьэм ут-
хуигъэпсэу, Мухьэдин! Рес-
публикэм и сурэтыщIхэм гу-
шыIэу зэхыхьэхэм щыжаIэ 
Жаклин зырыз яIам дуней 
псор къахьэхуфыну зэрыщы-
тар. Мухьэдинрэ Жаклинрэ 
фы зэрыщыIэр фIыщ! Тхьэм 
фыкъихъумэ! - жиIащ  КъБР-м 
и Композиторхэм я зэгухьэ-
ныгъэм и унафэщI, УФ-м       
гъуазджэхэмкIэ щIыхь зиIэ и 
лэжьакIуэ ХьэIупэ Джэбрэ-
Iил. 

ТЕКIУЖЬ Заретэ.
Сурэтыр КЪАРЕЙ Элинэ 

трихащ.

гъуэм и Iэ фIы пIэ ри, щIалэ-
гъуэ пасэм и дахэ гъуэри зэ-
дэдгъэкIуащ, гуи мыхужи 
тщы хъуащ. 

Илъэс щэ ныкъуэ гъуэгу… 
Iэджэ фIыгъуэкIэ гъэнщIат ар, 
къыщежьари Шэрэдж Ищ-

хъэ рэ (Къуэжьыкъуей)  жы-      
лэжьым и щIэныгъэ 
 кIыщ  ращ. Япэ лъэбакъуэхэр 
гъащIэм хыдэзыгъэча ди 
егъэджакIуэхэмрэ  ущиякIуэ-
хэмрэ нобэми ди гъуазэщ. 
Абы къыт халъхьаращ дунейм 
гуш хуауэ дытезыгъэтыр, ди 
цIы хугъэр зыпсыхьыр. 

Иджы дыныщIэтхэм и 
щхьэусыгъуэм теухуауэ.

Къыддеджа щIа лэхэм илъэ -
ситху къэс дызэ хуа шэ сурэ а 
гукъэкIыж IэфI хэм ды-
хыхьэжыну Iэмал къыдат цIы-
хубз хэм. А гулъытэм пэ-
кIуэжын фIыщIэ гуапэ  псалъэ  
къэт лъыхъуэу, дыхуейт къэб -
лагъэ ИлъэсыщIэм  кIи еджа-
пIэр къы зэрыдухрэ илъэс 50 
зэрырикъумкIи псоми дыны-
вэхъуэхъуну. Узыншагъэ, ма-
мырыгъэ, на сып фи уна гъуэ-
хэм илъыну Тхьэм жиIэ. 

Къывдеджа
бзылъхугъэхэр.

Ныр Сеф и фэеплъ зэпеуэ

ЕрыскъыхэкIхэмрэ 
псыхэкIхэмкIэ 

хэхъуэхэр

хамэ къэралхэм къиIэпхъукIыжа ди лъахэгъу-
хэр зэры хэз агъэм теухуа тхыгъэхэм. Сыту 
жыпIэмэ, щIэупщIэ едгъэкIуэкIахэм къызэра-
гъэлъэгъуамкIэ, ди щыIэкIэ-псэукIэм теухуа 
хъыбар нэпцIхэр хамэ къэрал щыIэхэм ща-
лъэIэс щыIэщ. Абыхэм ялъэдгъэIэсын хуейщ 
пэжыр. 

- Зи лэжьыгъэм пщIэ игъуэта дэтхэ нэми 
сынывохъуэхъу! ЕтIанэгъи ды пэп лъэнущ тхы-
гъэ, нэтын щIэщыгъуэ хэм, - жиIащ КъБР-м 
лъэпкъ Iуэху хэмрэ жылагъуэ проектхэмкIэ и 
министрым  и  къуэдзэ  Гергоков Джам бо лэт. 

Хамэ къэралхэм щыпсэу ди лъэпкъэ-
гъухэмрэ Хэкум къэзыгъэзэжахэмрэ я гъа-
щIэмрэ я псэукIэмрэ нэсу къызэрагъэлъэ-
гъуам папщIэ министерствэм и щIыхь тхылъ 
хуагъэ фэщащ Жылокъуэ Люсаннэ, КIэрэф 
Жамболэт, Сэкрэк Анжелэ, Жыгуэ Иннэ, 
 Багъэтыр Луизэ, Гугъуэт Заремэ, Щэрдан Ли-
лианэ сымэ. 

НАФIЭДЗ Данэ.
Сурэтыр КЪАРЕЙ Элинэ трихащ. 

Гуапэу дыкъызэдокIуэкI

Щэнхабзэм и цIыхухэр


